
>especial
UN PASEO ENTRE PEIXES EN VIGO 

A cidade olívica conta cunha singular senda  
fronte ao mar con dez esculturas da fauna da 
ría, inaugurada días atrás por Corina Porro P9

Os técnicos da Xunta non logran 
entrar na casa de Pachi Vázquez
>  QUERELA do socialista contra a consellería e o Concello de San Amaro > Dous altos 
cargos imputados por abuso de poder negan que os investiguen pola ‘trama agraria’ P3  

Dous inspectores da Xunta achéganse ao portón da casa de Vázquez, onde chamaron pero ninguén abriu. > Brais Lorenzo / EFE

Goberno e Xunta 
abren unha vía 
de diálogo sobre 
os xenéricos e o 
catálogo galego
O Sergas terá que 
pagar 900.000 euros á 
familia dun neno con 
páralise cerebral P3

Os familiares da  
desaparecida 
Sonia Iglesias 
deciden abrir un 
teléfono gratuíto
A Policía recoñece 
avances importantes 
na investigación P6

MUNDO

Gadafi afirma que 
non abandonará 
Libia e que está 
disposto a morrer 
como un “mártir” 
Galegos residentes 
nese país desafían 
o caos para intentar 
regresar a España P12

ESPAÑA

Evolución favorable 
de Esperanza Aguirre 
logo de hora e media 
de intervención P10

ESPAÑA

Zapatero homenaxea 
os “heroes cívicos” 
que evitaron que 
triunfase o 23-F P11

GALICIA

Novacaixagalicia non  
terá máis axudas 
do FROB, asegura o 
Banco de España P5

CHAMPIONS

R. MADRID
Iguala (1-1) en 
Lyon e decidirá 
o Bernabéu P13



Josemi Rodriguez Sieiro non deixa 
que falen mal de Vigo pola radio
Josemi Rodríguez Sieiro, o coñecido cronista 
social, enfadouse o otro día moito cun oínte que dixo 
pola radio que Vigo era unha cidade cada vez máis 
insegura. Ao escoitar iso, Josemi non se puido repri-
mir e dixo que era mentira, que el seguía paseando 
de noite pola súa cidade sen problema ningún.

>gorxa
rouca
Por Álvaro Sal

A Revilla non lle gustou nada que 
lle recordaran o pasado franquista 
A Miguel Ángel Revilla non lle pareceu nada ben 
que a xornalista Isabel Durán lle chamara “pata 
negra do franquismo” e que lle lembrara que foi res-
ponsable do Sindicato Vertial e admirador de José 
Antonio Primo de Rivera. O debate foi agre, pero o 
presidente cántabro non perdeu as formas.

Gabilondo descarta a Patxi López, 
Chacón e Blanco para a sucesión
Días atrás, nunha entrevista, o veterano xornalista 
Iñaki Gabilondo opinou sobre a posible sucesión de 
Zapatero como candidato. Dixo que a Carme Cha-
cón e a Patxi López lles falta experiencia política, 
en tanto que a José Blanco o ve escaso de carisma 
e cre que ten pouca altura intelectual. 

GEMMA MARQUÉS
PINTORA 

>galeg@s

Martín G. Piñeiro

P ¿Un sinónimo de Galicia?
R Calidade de vida.
P ¿Que quería ser de pequena?
R Pintora. Desde sempre.
P ¿Un defecto?
R Ser teimuda.
P ¿Unha virtude?
R Ser constante.
P ¿Un libro?
R El vendedor de sueños, de Augus-
to Cury.
P ¿Unha película?
R Vacaciones en Roma.
P ¿Unha canción?
R Where’s my mind, de The Pixies.
P ¿Un lugar?
R Unha praia.
P ¿Unha comida?
R Todas. Menos o doce. 
P ¿Que pode ver a xente na súa 
exposición de Vigo?
R Varios retratos ao óleo, bode-
góns urbanos, unha serie de 
cadros de motos Vespa antigas e 
gamelas e paisaxes. Todos realis-

Gemma Marqués Redondo

Nada en Burgos no ano 91,
chegou a Galicia sendo aínda 
bebé e desde entón quedou
É licenciada en Belas Artes
na Universidade de Vigo e ten 
un máster pola Complutense
É afeccionada á pintura xa
desde nena e desde 2004 fai 
retratos por encarga para toda 
España desde o seu taller –e 
sala de mostras– da Guarda
Expón ata o 20 de marzo 
na sala 2 de Novacaixagalicia, 
en Vigo, fronte á Casa do Libro

tas e a maioría deles de Galicia.
P ¿Como está a arte en Galicia?
R Pois como todo coa crise, un 
pouco parado. Pero quen quere 
gastar nun capricho, aínda o fai.

“Coa crise todo está 
un pouco parado, pero 
quen quere gastar nun 
capricho aínda o fai”

>cóntanos
E-MAIL>xornal@l-v.es
WEB>www.l-v.es
SMS>649 953984 / 647 595648

Gadafi
¿A que agarda a comunidade 
internacional? O que ten que facer 
é entrar e sacar ese tolo de aí.
Dzako. www.galiciaé.com

Occidente non se movía
Agora todos nos horrorizamos 
do xenocidio de Gadafi. ¿Que 
fixo Occidente ata agora? Nada. 
Ser condescendente co ditador.
Prolibanés. Vigo

Ter un fillo
Resulta bastante lóxico que a xen-
te o pense moi ben antes de ter 
un fillo.
Logica. www.l-v.es

Un banco chinés
O banco máis grande de China 
abriu en Madrid. Haberá que ver 
que vantaxes nos ofrecen. Pensa-
ríao...
Agujerobolsillo. www.l-v.es

Non lles votes
PSOE-PP-CiU: mentíronnos, 
vendéronnos. Hai decenas de 
alternativas. Non os votes. Non te 
absteñas: www.nolesvotes.com.
Sendemos. www.l-v.es

Linguas
Hai linguas sen pai, nai, padriño...
Malota. www.galiciaé.com

Facer outra política
Feijóo-Pachi: menos enmerdar a 
política e máis traballar por nós.
Crítico. SMS

¡Ánimo a Lucía Pérez!
Lucía Pérez: es a mellor.
Lugués. SMS

>santygutierrez.com

Dando a ‘murga’
O Entroido xa está aí, aínda que, de xeito oficial, falten uns cantos días. Na 
imaxe, integrantes da comparsa Vaya lo que viene durante a súa interven-
ción no concurso do Carnaval de Badaxoz, no Teatro López de Ayala da 
cidade estremeña. Humor, desenfreo, irreverencia, cor, paganismo, troula... 
Hai moitas formas de definir esta festa, que en Galicia segue a gozar de moi 
boa saúde, sobre todo no triángulo máxico de Ourense. > Flores / EFE

>flash

PARLAMENTO

Aprobada a crítica a ZP 
por non vir ao Xacobeo
O Parlamento galego aprobou 
onte cos votos do PPdeG unha 
iniciativa deste partido para 
que a Xunta se dirixa ao Gober-
no para mostrar o rexeitamen-
to pola ausencia en Galicia 
do xefe do Executivo central, 
José Luis Rodríguez Zapatero, 
apoiando o Ano Xacobeo.

FACENDA

Currás reitera a débeda 
do Goberno con Galicia 
A conselleira de Facenda rei-
terou onte na Cámara autonó-
mica que o Goberno central 
debe á comunidade 805 mi-
llóns de financiamento auto-
nómico de 2011, e criticou que 
se converteu unha “cláusula 
de garantía” como o statu quo
nunha “penalización”. 

EDUCACIÓN

En marzo analizaranse 
as prazas de opositores
O conselleiro de Educación 
e Ordenación Universitaria, 
Jesús Vázquez, avanzou que o 
seu departamento convocará 
os sindicatos do profesorado 
para abordar as prazas de pro-
fesorado que incluirá a oferta 
pública do ensino, “probable-
mente, o próximo mes”. 

LABORAL

Sogama ve ilegal volver 
asumir xente de Danigal 
A Sociedade Galega de Medio 
Ambiente (Sogama) asegurou 
que non pode asumir os cus-
tos laborais de reincorporar 
os traballadores despedidos 
da planta de Danigal, no com-
plexo ambiental de Cerceda, 
xa que isto abocaría a “vulne-
rar a legalidade vixente”.

AGN B. Gil

Goberno central e Xunta cons-
tituirán en breve unha mesa 
de traballo na que os seus ser-
vizos xurídicos buscarán unha 
“solución dialogada” que per-
mita pechar o conflito aberto 
en torno ao catálogo galego de 
medicamentos, materializado 
no recurso do Executivo ante o 
Tribunal Constitucional. 

A creación deste “novo espa-
zo de diálogo” entre as dúas par-
tes foi proposta pola ministra 
de Sanidad, Leire Pajín, á con-
selleira do ramo, Pilar Farjas, no 
encontro que mantiveron onte 
en Madrid para analizar a listaxe 
galega e explorar alternativas á 
vía do litixio, que, en todo caso, 
o Goberno central mantén. 

E é que, polo menos de 
momento, o recurso que pode-
ría provocar que se paralice a 
aplicación do catálogo segue 
sobre a mesa do TC. 

A reunión con Pajín que a 
Xunta levaba demandando 
desde inicios de ano serviu 
para que ambas as partes vol-
vesen expresar a súa “disposi-
ción ao entendemento”, e para 
que esta se materialice agora 
nunha mesa de traballo que o 
departamento se comprometeu 
a convocar en breve. 

Farjas amosou a súa “con-
fianza” na palabra de Pajín e 
mostrouse convencida de que 
“é un paso importante que abre 
un espazo de acordo, que era o 
que Galicia estaba a pedir”. 

Farjas acudiu á cita con titu-
lar de Sanidad cos últimos datos 
do aforro derivado do catálogo 
e expuxo o seu funcionamen-
to, para defender que se está 
demostrando como “un instru-
mento eficaz” que permite aos 
médicos realizar unha prescri-
ción “máis eficiente”.

Leire Pajín e Farjas 
abren unha vía de 
diálogo coa lista de 
xenéricos galega

Leire Pajín e Farjas, en Madrid. > Xunta

Condenan o Sergas 
a pagar 900.000 
euros por un erro no 
parto dun neno con 
parálise cerebral

Ocorreu hai agora seis anos 
no Hospital Xeral de Vigo

¿sabíasque...?

Pachi Vázquez querelarase contra 
o Concello de San Amaro e a Xunta 
> O líder do PSdeG cre que incorren en “abuso de poder” e “prevaricación” > Os técnicos 
da APLU non lograron entrar na súa casa > A Xunta di que “foi el quen pediu legalizala”

AGN / Axencias

O secretario xeral do PSdeG, Pachi 
Vázquez, anunciou onte que se 
querelará contra o Concello de San 
Amaro (Ourense) e a Consellería 
de Medio Ambiente por considerar 
que incorreron en delitos de “preva-
ricación” e “abuso de poder” polas 
xestións que se están realizando por 
unhas obras que realizou o dirixente 
socialista na súa vivenda. 

Vázquez fixo este anuncio media 
hora despois de que se foran do seu 
domicilio en San Amaro dous téc-
nicos da Xunta. En realidade, esti-
veron desde as 11.00 horas –uns 20 
minutos– na contorna, pois a viven-
da estaba baleira e ninguén contes-
tou ás chamadas dos funcionarios, 
polo que desistiron da inspección. 

O dirixente socialista ve “un 
cúmulo de irregularidades que se 
están cometendo sobre a miña 
persoa”, o que motiva que vaia á 
Xustiza; e alega que “toda a docu-
mentación das obras da miña casa 
está absolutamente en regra”. 

Así, critica que “por orde do PP”, 
funcionarios de urbanismo da 
delegación de Ourense “intentaron 
entrar ilegalmente na miña casa a 

sabendas expresas desa irregulari-
dade”. “O único delito que cometín 
é ser do PSOE”, proclamou Vázquez, 
cando desde as filas do PPdeG lle 
imputan irregularidades desde o 
punto de vista urbanístico e fiscal, 
pois asegura que abonou 80 euros 
por unha licenza de obras para rete-
llar, cando finalmente as actuacións 
custaron 160.000 euros, segundo a 
versión dos populares. 

O dirixente socialista sostivo que 
“o que non ten nada que ocultar usa 
a Xustiza; o que ten algo que ocultar 
usa a manipulación, a calumnia e 
a difamación”. A isto, engadiu que 
el dixera “cousas moi gordas, e nin-
guén vai ao xulgado”, en alusión ás 
súas recentes declaracións nas que 
apuntou que o presidente da Xunta, 
Alberto Núñez Feijóo, e o narcotrá-
fico estaban “aí, aí”. 

“Cando máis me din a min, vou 
ao xulgado porque non teño nada 
que ocultar”, aseverou, para asegu-
rar que “os vou poñer no seu sitio”.

Aludiu ademais a un “curioso” 
auto emitido por un xuíz composte-
lán no que se recoñece que “houbo 
prevaricación da APLU –Axencia de 
Protección da Legalidade Urbanísti-
ca– contra min”, aínda que o caso foi 
arquivado xa que “non se sabe quen 
prevaricou porque foron moitos”. 

Desde a Xunta de Galicia recor-
daron onte que foi o líder do PSdeG 
o que solicitou a legalización das 
obras realizadas na súa vivenda en 
San Amaro. Así, consideran “sor-
prendente” que a mesma persoa 
que pide a autorización autonó-
mica “poña trabas para tramitar a 
dita autorización”, despois de que os 
técnicos non puideran entrar. 

A Administración galega argu-
menta que se trata ao líder socialista 
“igual que a calquera outro cidadán 
que se atope na mesma circunstan-
cia”, e tamén que a APLU resolveu 
que Vázquez ten que solicitar ante a 
Xunta a autorización e legalización 
correspondentes para evitar que a 
súa casa sexa demolida.

Un inspector da APLU chama ao timbre, sen éxito, da casa de Pachi Vázquez. > B. Lorenzo

Un alto cargo imputado pola ‘trama agraria’ 
de UU AA di que a Xunta actuou legalmente
LV / Axencias

O director xeral de Avaliación e 
Reforma Administrativa, Jaime Bou-
zada, acusou onte a Unións Agrarias 
(UU AA) de denunciar as investiga-
cións realizadas simultaneamente 
en distintas sedes do sindicato para 
“tratar de involucrar a todo o Gober-
no galego”. 

Díxoo ao saír do xulgado de ins-
trución número un de Santiago, ao 
que acudiu como imputado xunto 
co director xeral de Promoción do 
Emprego, Andrés Hermida, quen 
rexeitou declarar ante o xuíz. 

Bouzada argumentou que 

a Administración autonómica 
“actuou en cumprimento da nor-
mativa”, pois fixéronse comproba-
cións para ver se se reunían todos 
os requisitos para a concesión da 
subvención. Alegou que foi unha 
investigación interna para compro-
bar o destino das subvencións. 

Así, explicou que Andrés Hermi-
da ordenou “unhas comprobacións 
a funcionarios dependentes da súa 
consellería”, e os os xefes territoriais 
de Traballo enviaron a “funciona-
rios, que non son de libre designa-
ción, a facer unhas primeiras visitas 
ás sedes desas asociacións”. 

Nelas detectáronse “algúns 
incumprimentos dos requisitos”, 
polo que se abriron “dilixencias 
preliminares”. 

Aínda que admitiu que el e o 
outro alto cargo acudiron ao xulga-
do como “imputados”, precisou que 
“as investigadas son as asociacións” 
que, segundo denunciou o PP o 
pasado maio, conformaban unha 
trama de “asociacións pantasma” 
deseñada polo PSdeG e UU AA para 
captar axudas públicas. 

Pola súa banda, o sindicato sosti-
vo onte que a ambos se lles imputa 
un presunto delito de prevaricación 

administrativa por desvío de poder, 
pois afirma que as inspeccións en 
varias sedes agrarias foron motiva-
das polo PPdeG. 

As inspeccións, di UU AA, foron 
realizadas “por persoal non compe-
tente e sen comunicación ningunha 
previa”. “Un uso da Administración 
pública con fins partidistas”, din.

Hermida (e) e Bouzada (d), onte. > Lavandeira Jr

“A xente non está 
concienciada dos 
perigos que pode ter 
visitar unha web”

DIEGO FERREIRO
ORGANIZA NA CORUÑA
A TERCEIRA XORNADA
DE SEGURIDADE NO
MUNDO INFORMÁTICO

Martín G. Piñeiro

Diego Ferreiro Val (Lugo, 1987) 
estuda Enxeñería Informática 
na Coruña, onde organiza desde 
mañá xoves ata o sábado as ter-
ceiras Xornadas de Seguridade 
Informática a través do grupo 
(GSI) que creou e que reunirán 
xente to dalle de Chema Alon-
so (Informática64), Raúl Beni-
to (Google) ou o lucense Ángel 
Prado (Microsoft). 
P ¿En que consisten as xorna-
das de seguridade informática?
R Tentamos achegar á xente 
campos relacionados cos peri-
gos informáticos a varios niveis. 
Desde seguridade para xente 
moi especializada, para evitar 
hackers, como para usuarios de 
internet, cos virus habituais.
P E xa van na terceira edición.
R Este é o primeiro ano a profe-
sional, con xente de alto nivel.
P ¿É o usuario de internet dema-
siado confiado a día de hoxe?
R Á xente fáltalle concienciación 
sobre os perigos que pode ter 
visitar unha páxina web. Non se 
actualizan os sistemas, non hai 
antivirus, firewall... e iso pode 
xerar algúns problemas, claro.
P ¿Medrou máis rápido a tecno-
loxía que a mentalidade?
R Si. A formación no mundo web 
non foi parella á evolución.
P ¿Hai perigos serios hoxe?
R Si. E se contas o que de verda-
de hai, a xente asustaríase. Antes 
eran simples virus, hoxe a xente 
busca cartos na Rede.
P ¿Ten boa acollida a xornada?
R Temos uns mil inscritos e os 
talleres completáronse á media 
hora de facerse públicos.
P ¿Que é o GSI?
R O Grupo de Seguridade Infor-
mática creámolo en setembro 
para concienciar a xente do que 
temos entre mans con internet.

Economistas cren 
que A Coruña está 
aguantando mellor 
a crise que o resto
> Un 80% ve a economía galega peor que hai 
un ano > Consideran o paro o peor problema
LV / Axencias 

Os economistas da Coruña cren 
que a situación da economía gale-
ga é “peor” que en 2009 e só un 20% 
deles considera que está “mellor” 
ou “igual”, segundo o Barómetro 
de Economía da entidade colexial 
do cuarto trimestre. No entanto, a 
provincia da Coruña obtén mellor 
puntuación en relación con Galicia 
e con España. 

Un 80,5% dos colexiados da 
Coruña enquisados –1.487– ven 
“peor” a situación, unha porcen-
taxe que descendeu “lixeiramen-
te” respecto ao primeiro trimestre, 
onde se situou no 81,70%. Porén, 
un 3,71% considéraa “mellor”; e un 
17,05% vea “igual”. 

Sobre observar signos de recu-
peración no ámbito económico, o 
estudo constata unha “clara ten-
dencia” a opinar negativamente 
sobre a recuperación, “cun 35,8% 

dos enquisados que apenas observa 
recuperación e un 57,5% que non a 
observa en absoluto”. 

Ao respecto, os máis pesimistas 
son os empresarios, mentres que 
os traballadores da Administración 
pública e, en especial, da industria, 
declaran maioritoriamente que hai 
“algún signo de recuperación”.

Iso si, os enquisados dan unha 
puntuación de 4,82 á situación da 
economía na provincia da Coruña 
no cuarto trimestre de 2010, fronte 
ao 4,50 co que puntúan a galega 
ou o 4,13 da española. Conside-
rou que esta percepción responde 
a que A Coruña “é unha cidade de 
servizos e como tal hai moito fun-
cionario que ve con máis optimis-
mo a situación”. 

En canto aos problemas nesta 
provincia, o 77,16% sitúa o paro; 
seguido cun 49,9% pola mala 
dimensión das empresas galegas.

O Muncyt será o “Prado 
da innovación científica” 
de España, afirma Losada
EFE

O alcalde da Coruña, Javier Losa-
da, asegurou que o futuro Museo 
Nacional de Ciencia y Tecnología 
(Muncyt), que prevé abrir as súas 
portas a finais deste ano, “será o 
Prado da innovación tecnolóxica” 
e converterá A Coruña na “capital 
científica de España”.

O alcalde destacou que o esta-
do das obras “xa dá idea” da súa 

“modernidade” e valorou o plan 
museolóxico que se elaborou para 
este equipamento, do que afirmou 
que é unha “marabilla”. 

O director do centro, Ramón 
Núñez Centella, engadiu, pola súa 
banda, que o museo terá a dobre 
función de incidir na educación 
científica dos cidadáns e mostrar 
o patrimonio científico-tecnolóxi-
co de España. 

Javier Losada e Ramón Núñez Centella, onte na visita ás obras do museo. > Cabalar

Europa Press

A Policía Nacional desarticulou 
un grupo organizado compos-
to por catro persoas e dedicado 
a extorsionar, desde Madrid e A 
Coruña, empresarios para esixir-
lles o cobro de débedas contraí-
das con outras mercantís. 

Os integrantes do grupo ofer-
taban os seus “servizos” en todo 
o territorio nacional. Ademais dos 
catro extorsionadores, foron deti-
dos dous empresarios, pai e fillo, 
que empregaron o grupo para 
cobrar unha débeda proveniente 
dun antigo contrato de servizos 
de obras. 

O grupo púñase en contacto 
coas vítimas a través de corres-
pondencia ou de chamadas tele-
fónicas. Mediante ameazas some-
tíanos a presións para obrigarlles 
a facer fronte ás débedas, habi-
tualmente derivadas de antigas 
relacións comerciais. 

Dous dos extorsionadores 
foron sorprendidos na Coruña, 
mentres que os outros dous foron 
apresados polas forzas da orde na 
capital de España.

Desarticulado un 
grupo de persoas 
por extorsións na 
Coruña e Madrid

TURISMO

A cidade desembarca 
na máis importante 
feira lusa do sector
Turismo da Coruña partici-
pará na Bolsa de Turismo de 
Lisboa, a feira máis impor-
tante do sector turístico de 
Portugal, que se celebrará 
desde hoxe ata o próximo 27 
de febreiro. A Coruña acudi-
rá a esta cita co obxectivo de 
promocionar a nova marca 
da cidade, A Coruña, gústa-
me..., con folletos e mate-
rial promocional específico 
para o mercado portugués. 

MUNICIPAL

O BNG, preocupado 
polo futuro de Alvedro 
coa privatización
O BNG da Coruña expresou 
o seu apoio ás demandas do 
comité de empresa de Aena 
no aeroporto coruñés, ante 
as súas denuncias sobre as 
consecuencias da privatiza-
ción da xestión dos aeropor-
tos, e mostrou tamén a súa 
“preocupación” polo futuro 
de Alvedro. Así llo traslada-
ron aos membros do comité 
de empresa na reunión que 
mantiveron onte. 

MSC Cruceros terá A Coruña como porto base desde xullo
MSC Cruceros, unha das principais compañías do sector de cruceiros no 
mundo, prevé unha “grande aceptación” da Coruña como porto de embarque 
e desembarque do seu buque MSC Opera –na imaxe–. A compañía está a 
comercializar o itinerario que realiza o MSC Opera, que a partir do 11 de xullo 
e ata setembro deste ano realizará cruceiros de 9 días de duración con embar-
que no porto da Coruña e escalas en Cherbourg (Francia), Southampton 
(Reino Unido), Ámsterdam (Holanda), La Rochelle (Francia) e Bilbao. > LV

A Policía forma os maiores 
de Palavea sobre os delitos 
A Policía Nacional da Coruña 
organizou no centro cívico de 
Palavea unha nova charla con 
personas da terceira idade da 
zona para alertalos dos perigos 
aos que se poden enfrontar na 
rúa no seu día a día. Un intre da conferencia. > Policía Nacional 

O Banco de España nega máis 
axudas do FROB á nova caixa
> O regulador financeiro lembra que son cartos destinados só 
a entidades que suspenderon as probas de resistencia en xuño

AGN V. Núñez

O Banco de España (BE) mantén 
que só as caixas que suspenderon 
as probas de resistencia de xuño 
poderán demandar novas axudas 
públicas sen que iso implique a 
súa nacionalización parcial e, 
consecuentemente, a súa banca-
rización, acolléndose á vía aberta 
polo novo decreto de reforzamen-
to da banca. 

A tese do regulador financeiro, 
que ratifica a postura do Ministerio 
de Economía, deixaría fóra a Nova-
caixagalicia (NCG), que demandou 
ampliar o préstamo recibido en 
2010 do Fondo de Reestruturación 
Ordenada Bancaria (FROB) para 
elevar a solvencia –o core capital–. 

Aínda que a caixa rexeita comen-

tar a operación, as estimacións 
apuntan que puido solicitar un 
máximo de 593 millóns, unha con-
tía que, ao sumarse aos 1.162 mi-
llóns recibidos para impulsar a 
fusión entre Caixanova e Caixa 
Galicia, completa o tope que poden 
ingresar as entidades, o 3% dos acti-
vos ponderados de risco. 

Fontes do BE declinaron confir-
mar a cantidade solicitada, aínda 
que reiteraron que nos supostos 
para poder recibir axudas “non está 
Novacaixagalicia”. 

Para xustificar a súa petición, a 
caixa galega podería escudarse en 
que o decreto non especifica que 
só poderán acollerse á disposición 
cuarta as entidades que suspende-
ron as probas de resistencia. 

Marineda City, na Coruña, o maior centro comercial de España, abre en abril. > EFE

En Galicia hai 35 centros 
comerciais e abrirán ata 
2013 outros catro máis
EFE

Galicia ten 35 centros comerciais 
activos, que reúnen unha super-
ficie bruta alquilable (SBA) de 
643.931 metros cadrados, o que 
supón 230 metros cadrados por 
cada 1.000 habitantes. 

Así o recolle un informe feito 
público este martes pola Asocia-
ción Española de Centros Comer-
ciais (AECC), que sitúa Galicia no 

sétimo lugar das CC AA en metros 
cadrados de centro comercial e 
por baixo da media nacional en 
superficie por 1.000 habitantes. 

No relativo a proxectos futuros, 
en Galicia prevese a apertura ata 
2013 de catro novos: Marineda 
City da Coruña (170.000 metros), 
Auria de Ourense (51.000), As 
Cancelas de Santiago (50.000) e 
Factory Culleredo (12.000).

Novas das caixas
Clientes Novacaixagalicia 
defendeu a súa fortaleza 
con datos: captou máis de 
664 millóns nos seus dous 
primeiros meses de actividade 
a través dos 25.000 depósitos 
rexistrados. De feito, gañou 
unha media de 391 clientes 
diarios, segundo aclarou onte
Bancarización Algúns medios 
insistían en que a Xunta tenta 
crear un proxecto galego con 
NCG arredor do Banco Pastor
Congreso CiU garante co seu 
apoio a convalidación do novo 
decreto financeiro. “Dá tempo 
ás caixas”, afirman os cataláns



ServicarsLugo (ventasvo@servicarslugo.com. 
Teléfonos: 982 219 505 / 663 034 003) vende:

Renault Kangoo 1,5 DCI Combi 5 (varias unidades), 
2005, 3.500 euros. Nissan Pathfinder 7 plazas, 2005, 
11.500 euros. Peugeot 407 SW ST Sport HDI, 2006, 
9.000 euros. Renault Scenic 1.5 DCI, 2008, 11.500 
euros. Citroën Saxo 1.5 D 3P Comercial, 2002, 1.800 
euros. Mini Cooper MK II, 1996, 6.000 euros. Audi 
A3 3P TDI (105CV), 2008, 19.900 euros. Nissan 
Cabstar doble cabina, 2005, 8.800 euros. Iveco 
35C12, Camión caja abierta, 2003, 8.500 euros. 
Audi A4 1.9 TDI 130 CV, 2002, 11.000 euros. Iveco 
35S14, Furgón frigorífico, 2005, 13.000 euros. BMW 
33O D Touring, 2002, 13.500 euros. Audi A4 2.0 TDI, 
2007, 19.700 euros. Jaguar XJ6 3.6 Manual, 1988, 
8.000 euros. Citröen Saxo 1.5 D 3P comercial, 2002, 
1.800 euros. Land Rover Defender 60 aniversario, 
2008, 29.000 euros. Peugeot 407 SW ST Sport HDI, 
2010, 8.800 euros. Audi A4 Avant TDI, 2003, 8.900 
euros. Ford Transit 220t Connect, 2006, 6.500 euros. 
Mercedes Benz 180 CDI Sport edition, 2009, 22.000 
euros. Jeep Grand Cherokee V8 5.2 Limited, 1996, 

4.900 euros. Citröen C15, 2004, 2.500 euros. Nissan 
Kubistar, 2005, 3.500 euros.
Servitrucks (Teléfonos: 982 219 505 / 663 034 
003) vende:

Mitsubishi Kanter 3C13, 18.000 km, basculante, 2007, 
16.000 euros. Nissan Cabstar 35.13, doble cabina, 
2005, 9.800 euros. Mercedes Atego 1528, lonas + 
trampilla, 2005, 22.000 euros. Iveco AD 260 T 36, 
6X4, gancho porta contenedor, 2007, 48.000 euros. 
Tractora man TGA 19.480, 2005, 19.000 euros. 
Tractora Renault Premium 420 18T 4X2, Intarder / 
equipo hidráulico, 2005, 17.000 euros. Daf 75.300, 
grúa más basculante, 16.000 euros. Grúa Palenger 
PK 72002 Iveco, 410 AD 44 8X4, consultar. Tractora 
man TGA 460, intarder e hidráulico, 2002, 14.000 
euros. Iveco 35 C12, daily basculante, 2003, 11.000 
euros.Tractora Renault AE 480, intarder, 17.000 euros. 
Nissan Terrano Largo, 2004, 6.500 euros. Nissan 
Terrano Corto, 2006, 9.500 euros. Semiremolques.
Góndola Lecitrailer, 3 ejes, 8.500 euros. Góndola 
Fruehauf, 3 ejes, 13.800 euros. Plataforma Tautliner 
Lecitrailer, 2004, 10.500 euros. Plataforma Tautliner 
Fisa Salomon 99, 5.500 euros. Plataforma con grúa 
maderera, suspensión neumática con grúa guerra 

60N, 11.900 euros. Bañera Montenegro, 35 metros 
cúbicos / toldo automático, suspensión neumática, 
frenos disco, 16.000 euros. Bañera Benalu, 24 metros 
cúbicos, suspensión neumática, 6.500 euros. Bañera 
Benalu, 27 metros cúbicos, suspensión neumática, 
toldo, 8.500 euros.

Véndese casa a cinco minutos de Santiago, 
en San Xulián de Sales (Vedra), con 500 metros 
de terreo. Moi bo prezo. Interesados chamar ao 
teléfono: 608 042 441

Vendo velero Modelo astraea. 7.80 de eslora y 
2.60 de manga. Motor 10 C.V. Auxiliar hinchable 
con suelo rígido. Listo para navegar. En Pobra do 
Caramiñal. 15.000 euros. Tel. 620209327.
Vendo vigas de castaño nuevas, económicas. 
Teléfono 649 603 376.
¡Aprenda inglés! en un ambiente tranquilo y 
divertido con una profesora nativa y licenciada 
paciente, amable y organizada. Todos los niveles 

y edades, cursos individuales o grupos, cursos de 
nivelación. Email :aprendaingles83@gmail.com. 
Móvil:663556269.

>porpalabras

A morte definitiva das humidades
> A empresa Acuasec combate as manchas negras e os fungos que aparecen durante 
o inverno en moitas vivendas galegas e que carrexan problemas estéticos e de saúde

LV / Axencias 

Cos invernos húmidos e fríos que 
adoita sufrir Galicia non é estraño 
que aparezan as primeiras humi-
dades nas casas. Manchas negras, 
cheiro a fungos, pintura levantada 
nas paredes... Ademais do estrago 
estético que supón, convivir con 
elas durante un período de tempo 
prolongado pode ter consecuen-
cias serias sobre a saúde. As persoas 
que sofren doenzas respiratorias, 
alerxias ou asma son a principal 
poboación afectada. De feito, máis 
do 80% dos adolescentes aos que se 
lles diagnostican estas enfermida-
des convive con humidades.

Porén, existen servizos profesio-
nais que se adican a garantir o total 
illamento das vivendas fronte ás 
humidades. Este é o caso da empre-
sa Acuasec, que ofrece un estudo 
integral e individualizado de cada 
caso de humidade e o seu posterior 
diagnóstico e tratamento ofrecendo 
garantías de ata trinta anos. 

A tipoloxía máis común en Gali-
cia, tal e como indicou o xerente de 
Acuasec, Manuel Carnero Sobrino, 

“é a humidade por condensación”. 
Son colonias de fungos aspergillus
que colonizan a vivenda e que se 
manifestan en manchas de cor 
escura e mofo. Segundo Carnero, 
os factores que caracterizan o clima 
galego “propician o seu desenvolve-
mento, debido ao contraste do frío 
no exterior e a calor no interior das 
vivendas”. 

Tamén é frecuente atopar casos 
de humidade por capilaridade, 
onde o contacto directo do muro da 
vivenda coa capa freática provoca 
que a humidade avance polas pare-
des e ascenda levantando a pintu-
ra. A filtración, pola contra, adoita 
detectarse en garaxes ou bodegas 
pola escasa barreira impermeabi-
lizadora que separa os muros sote-
rrados da terra e dana seriamente 
as paredes.

Así, Acuasec combate desde San 
Cibrao das Viñas (Ourense) e en 
toda Galicia o perigo que supón a 
humidade para a vivenda e, sobre 
todo, para a saúde. Entre os seus 
servizos inclúese un diagnóstico 
completo de cada caso concreto.

VIGO

Remolcan un pesqueiro 
que faenaba en Cangas
O centro de Salvamento Marí-
timo de Vigo coordinou onte 
o remolque dun barco pes-
queiro que quedou parado ao 
engancharse as súas redes na 
súa propia hélice cando esta-
ba a faenar fronte ás costas de 
Cangas do Morrazo, en torno  
ás 06.00. Non houbo feridos. 

PONTEVEDRA

Desaloxan unha muller 
para derrubarlle a casa
A Policía Local tivo que desa-
loxar onte unha veciña de 
Marín para continuar coa 
derruba de parte da súa viven-
da, que fora iniciada o pasado 
luns. Á chegada dos operarios, 
a propietaria negouse a permi-
tirlles o acceso, polo que tive-
ron que chamar os axentes.

A CORUÑA

Apresado por roubarlle a 
unha octoxenaria e ferila
Un veciño do municipio de 
Cedeira (A Coruña) foi detido 
pola Garda Civil como presun-
to autor do roubo dun bolso 
polo método do tirón a unha 
octoxenaria cando camiñaba 
polas rúas da vila e que resul-
tou ferida leve durante o asalto, 
xa que caeu ao chan. 

Humidade por condensación (e), por filtración (d) e capilaridade (abaixo). > LV

Unha solución de ata 
trinta anos de garantía
Acuasec ofrece aos seus 
clientes un diagnóstico completo 
e gratuíto do estado da 
vivienda. Se a solución pode ser 
proporcionada pola empresa, 
esta elabora un presuposto 

de gasto e comeza a tratar as 
humidade. Pola contra, se as 
causas son alleas aos servizos 
que oferta, informan aos clientes 
dos pasos que teñen que seguir 
para subsanalos. Os servizos 
ofertados por Acuasec gozan de 
ata trinta anos de garantía.

FERROL

Os restos de Leixa son 
dunha muller de 35 anos 
A Policía Nacional concluíu que 
os restos atopados no mes de 
xaneiro nunha leira de Leixa, 
en Ferrol, corresponden a unha 
muller de 35 anos cuxa des-
aparición fora denunciada en 
novembro de 2007. As probas 
practicadas confirmaron que 
non había signos de violencia.

Novas de sucesos
Lugo / ACoruña Oito persoas 
foron desaloxadas debido a 2 
escapes de gas nesas cidades
Lugo Arrestado un home por 
empregar tarxetas de crédito 
falsas para mercar na Mariña
Pontevedra Detido un home 
por intentar agredir un policía 
cando lle foi requerida a 
súa identificación, tras unha 
agresión nun establecemento

Axencias

Un estudo do Complexo Hos-
pitalario Universitario de Vigo 
(Chuvi) reflicte que as mulleres 
de entre 25 e 34 anos represen-
tan o sector de poboación con 
maior incidencia dos trastornos 
alimenticios como a anorexia 
ou a bulimia, comunmente 
asociados á adolescencia. 

Alejandra Larrañaga, auto-
ra da investigación, asegura 
que a franxa de 25 a 34 anos 
ten unha media de 5,2 casos 
de trastornos alimenticios por 
cada 100.000 persoas ao ano, 
mentres que no rango de 15 a 
24 anos a cifra se reduce a 4,4 
casos. Por sexos, a incidencia 
entre as mulleres ascende a 26 
casos por cada 100.000 habi-
tantes ao ano, fronte aos 1,5 
casos entre os homes.

Os resultados globais falan 
dunha prevalencia de 82,8 
casos por cada 100.000 habi-
tantes, dos que o 18,6 son  ano-
rexia nerviosa, 25,7 son bulimia 
nerviosa e os restantes 38,3, 
trastornos non especificados. 

> Opina en www.l-v.es

As mulleres entre 
25 e 34 anos, as 
de máis trastornos 
coa alimentación

LV / Axencias 

A familia da pontevedresa 
Sonia Iglesias habilitou onte o 
teléfono 900 103 107 co fin de 
achar información que axude 
a resolver a desaparición da 
muller, da que non se teñen 
noticias desde hai seis meses.

Segundo explicou a familia, 
decidiu habilitar esta liña para 
que aquelas persoas que teñan 
datos “os poidan proporcionar 
dunha forma anónima” para a 
resolución do caso. As chama-
das son totalmente gratis. 

Mentres, a investigación 
puido dar un xiro e estar, por 
fin, preto do remate. “Falta una 
chispa para que se faga a luz e 
se resolva”, indicou a Policía.

A familia de Sonia 
Iglesias habilita o 
900 103 107 para 
achar novas pistas



>osnososanimais

cando sácaa coa pata, pero volve 
saírlle de novo por dentro. ¿Pode 
ser que se ferira con algo?
Pode ser unha ferida. A lagaña é un 
síntoma de, entre outras patoloxías, 
a conxuntivite de diversas orixes 
(traumáticas tamén), pero tamén 
do glaucoma, polo que o primeiro 
que lle recomendaría sería lavarlle o
ollo con soro fisiolóxico e observar 
ben a conxuntiva. No caso de 
vela avermellada ou que despois 
de limpar varios días non remite é 
recomendable ir ao veterinario.

2Teño un gato de dous anos e 
desde hai máis ou menos un 
mes case non come e bebe 

pouco. Probei a cambiarlle o tipo 
de alimento pero non funciona. 
¿Pode ser a causa do tempo? 
Sempre está pegado ao radiador, 
medio durmido.

Co pouco que me contas o lóxico 
sería levalo ao seu veterinario. Non 
sabemos se está desparasitado, 
se ten febre, se é macho ou femia, 
se houbo algunha circunstancia 
especial que lle modificara o seu 
equilibrio... Os gatos ás veces teñen 
comportamentos estraños, pero de 
todos os xeitos sería conveniente 
facerlle unha exploracion xeral, 
incluídas analíticas para descartar 
enfermidades importantes.

3O meu can leva días cun 
pequeno vulto na colum-
na, á altura da cadeira. 

Penso que se lastimou saltando. 
Nótase que se resente e case non 
corre. Pesa 45 quilos. ¿Curaralle? 
Darlle un consello sen máis é ben 
difícil. O prudente é levalo ao vete-
rinario, que lle fará unha exploración 
axeitada para valorar o alcance da 

lesión. Pode non ser importante, e 
seguramente con só un analxésico e 
un antiinflamatorio se resolva, pero 
pode que teña un alcance trauma-
tolóxico maior. Tamén é importante 
que saiba que en cans de moito 
peso as lesións resólvense peor.

4Dun tempo a esta parte, a 
miña cadela non me obe-
dece. Non cambiei a miña 

rutina pero está máis nerviosa. 
Ata un día escapou da casa.
Non me comenta nada da idade, 
raza, onde vive, se está castrada ou 
non, porque ben podería ser que a 
cadela estea en celo. Non só por 
cambios no noso comportamento os 
cans modifican o seu. Eles, a ini-
ciativa propia, teñen curiosidade 
por coñecer a súa contorna e tenden 
a socializarse cos da súa especie, 
polo que se na contorna onde vive 

o can temos outros é probable que
queira saír xogar con eles. O normal 
é que siga intentándoo, polo que 
teriamos que pór os medios para 
non facilitarlle a fuxida descontrolada 
e facer que o can socialice e des-
cubrirlle novos espazos.

5Teño un gato persa de 5 
anos. Dixéronme que de 
adulto se volvería manso 

pero con cinco anos rabúñame 
ao tentar acariñalo. ¿Que fago?
En xeral os persas son moi tranquilos 
e pouco expresivos. Tería que ver se 
o desparasita, pois hai que facelo 
cada dous meses. Tamén habería 
que ver se houbo algunha causa 
que o fixera arisco. Cando un gato 
non se adapta na casa pode ser 
conveniente ampliarlle o espazo. 
Outra posibilidade é a de pensar na 
castración, que o fará máis manso.

¿ Se queres saber 
algo máis sobre 
as mascotas, 
consúltallo ao 
noso experto. 
Envíanos as 
túas preguntas
a xornal@l-v.es
ou vía sms no 
649 953 984

PABLO
VALLEDOR
VETERINARIO

1Ao meu can, un rottweiler, 
saíulle hai días unha laga-
ña dentro do ollo. De vez en 

‘Ferrari’, un burro campión
> O asno compite no estranxeiro tras gañar aquí moitas carreiras

El Progreso Teresa R. Bermúdez

Ferrari fai honra ao seu nome. E 
é que este burro de Melide pre-
sume de ser o máis rápido. Non 
en van, nos seus dez anos de vida 
colleitou numerosos premios que 
o seu propietario, Francisco Porto 
Parrado, garda con celo. Habitual 
das carreiras de burros de Escai-
rón, este animal xa non coñece 
fronteiras. Ademais de participar 
en todas as competicións que se 
celebran en Galicia, converteu-
se en internacional ao cruzar a 
fronteira portuguesa, país no 

que tamén é coñecido pola súa 
celeridade.

Cando Ferrari tiña catro anos, 
Francisco comproullo a un veci-
ño para que o axudase nas tarefas 
agrícolas. Pero un día, animado 
por un amigo, decidiu inscribir o 
animal nunha competición. Así 
comezaba unha carreira deporti-
va chea de éxitos.

Agora Ferrari  é imparable. 
Conta Francisco que, nada máis 
verse na liña de saída, o animal 
embálase cara á meta. “Teño que 
suxeitalo ata que dan a saída por-

que bota a correr sen máis”, relata 
Francisco entre risos.

Agora, Ferrari está pluriem-
pregado, pois non deixou de lado 
os seus labores no campo. Unha 
vez rematada a xornada, é cando 
empeza o adestramento.

Francisco recoñece que o asno 
non recibe atencións ou coida-
dos especiais por ser un campión. 
Amante dos animais, este veciño 
de Melide ten ademais ponis e 26 
cabalos que prepara para carrei-
ras. Agora Ferrari xa prepara o seu 
seguinte reto...

O melidán Francisco Porto guía o seu burro ‘Ferrari’, durante unha das carreiras nas que participou. > Toño Parga / El Progreso

‘Tango’, o gato do 
músico Josito, goza 
coa música clásica
Tango, un felino de catro 
anos e medio, ten un gusto 
exquisito no que a música se 
refire. Teno moi claro: todo o 
que sexan pezas clásicas son 
aptas para os seus oídos; da 
contemporánea, literalmente, 
non quere nin oír falar. 
Das aptitudes da mascota 
presume o seu dono, Josito 
Pérez Afonso, un dos 
compoñentes do grupo Iván 
y Josito y la Banda de la 
Alcayata. A súa parella, Saleta 
Rei, tamén é música, por 
iso é polo que o gato goza 
nun fogar no que sempre 
soa algunha peza. Josito 
recoñece que sempre fora 
moi escéptico co tema de ter 
un gato. Pero desde que o 
adoptaron, converteuse, xunto 
aos donos, nun gato viaxeiro, 
xa que residiu en Vigo, Oviedo 
e, na actualidade, en Lugo. 
Ademais do seu bo gusto 
para a música, o animal é 
capaz de abrir caixóns, sobre 
todo o das bufandas e luvas, 
e portas, outra especialidade.

Antitaurinos piden que 
se explique o custo do 
museo do touro coruñés
A plataforma antitaurina 
Galicia, Mellor sen Touradas 
pedirá ao Concello da Coruña 
que especifique o custo anual 
da sala denominada Museo 
do Touro, situada no Coliseum 
da cidade. “Este espazo, que 
se concibiu en 1991 como 
museo taurino, non é máis 
que un cuarto de azulexos e 
algúns obxectos de dubidoso 
valor, como cabezas de 
touro disecadas”, sinalou a 
plataforma nun comunicado. 
Galicia, Mellor sen Touradas
criticou que a tauromaquia 
“teña un espazo de homenaxe 
financiada con diñeiro 
municipal e cuxo interese 
cultural e social é nulo”; 
“é necesario incinerar todo 
ese material, só representa a 
aberración e os malos tratos 
como forma de lecer”, afirmou 
o portavoz da plataforma, 
Rubén Pérez. Por iso, a 
plataforma pedirá que, tras as 
eleccións, o pleno aprobe o 
cambio da sala para colocar 
un espazo dedicado á música.

Iñaki Martínez Antelo
Director do Marco
O responsable do museo 
vigués foi elixido por una-
nimidade como novo pre-
sidente da Asociación de 
Directores de Arte Contem-
poráneo de España (Adace) 
no transcurso da inaugura-
ción de Arco 2011 en Madrid.

Iolanda Veloso
Concelleira de Vigo
A responsable de Normaliza-
ción Lingüística comprome-
teuse onte, tras unha reunión 
co presidente da Mesa, Carlos 
Callón, a potenciar o galego 
en todos os sectores e facer 
que estea máis presente en 
toda a cidade olívica.

José Manuel Figueroa
Vicepresidente da Deputación
Confirmou onte que o ente 
provincial pontevedrés vai 
destinar este ano 900.000 
euros a entidades sociais de 
Vigo, co que as subvencións 
se manteñen e incluso se 
aumentan nalgún caso res-
pecto do pasado ano.

Rafael Granados
Presidente de ATA Galicia
A campaña Faino por ti che-
ga hoxe a Vigo levada pola 
Asociación de Traballadores 
Autónomos (ATA) de Galicia, 
que el preside, e a Seguridad 
Social para informar o colec-
tivo sobre a cotización en base 
aos ingresos reais.

O TSXG absolve os nove acusados polo 
esborrallamento do edificio Odriozola
> O inmoble veuse abaixo en 1999 en García Barbón e matou unha veciña > Achácao 
ao mal estado da estrutura e non a erros técnicos > Declararon máis de 80 testemuñas

EFE

O xulgado do penal número 2 de 
Vigo absolveu os nove acusados 
pola derruba do coñecido como 
edificio Odriozola desta cidade, 
acaecido en marzo de 1999, no que 
faleceu unha muller de 65 anos, 
segundo a sentenza do Tribunal 
Superior de Xustiza de Galicia. 

O ministerio fiscal solicitaba para 
os acusados penas de tres anos de 
prisión e indemnizacións que supe-
raban os 1,6 millóns de euros nun 
xuízo no que, nun mes, prestaron 
declaración case 80 testemuñas. 

O edificio Odriozola, situado na 
rúa García Barbón de Vigo, veuse 
abaixo o 2 de marzo de 1999 debido 
aos traballos de demolición e balei-
rado dun edificio lindeiro. 

Segundo o informe da Fisca-
lía, houbo unha “cadea de erros” 
que provocaron o fatal desenlace; 
por exemplo, que a demolición 
se encargou a unha empresa sen 
apenas experiencia e sen plan de 
seguridade, á vez que carecía do 

proxecto técnico de execución da 
derruba do inmoble. 

O fiscal solicitaba tres anos de 
cárcere para os acusados por homi-
cidio imprudente grave, tanto para 
os administradores como para os 
donos do inmoble, e cinco para os 
aparelladores por imprudencia gra-
ve e profesional. 

O xuíz basea o seu veredicto en 
informes periciais que negan que 
a eliminación do edificio fose a 
causa do esborrallamento do muro 
de carga que o separaba do outro 
inmoble e que provocou a morte 
dunha muller golpeada polos cas-
callos, á vez que outros dous veci-
ños, nai e fillo, resultaron feridos no 
fatal suceso. 

Argumenta a sentenza que 
“puideron existir outras causas 
imprevisibles que probablemente 
contribuíron ao esborrallamento 
do edificio” lindeiro ao Odriozola, 
“fundamentalmente, o mal estado 
do mesmo edificio, e en concreto, 
do propio muro que colapsou”. 

O xuíz remítese á declaración 
dunha veciña que resultou ferida 
que admitiu que “cando se levanta-
ba ía comprobar que non houbese 
pingueiras”, o que “evidencia que as 
mesmas non eran excepcionais e, 
xa que logo, que a cuberta do edifi-
cio non cumpría adecuadamente a 
súa función” e que o mal estado das 

vigas podería derivarse disto. 
Ademais de absolver os nove 

acusados polos delitos de homi-
cidio imprudente, lesións e danos 
imprudentes, o xuíz impón parte 
das costas de oficio a cinco dos 
autores da acusación, entre eles, os 
dous veciños que resultaron feridos 
de diversa consideración.

Edificio Odriozola, tras virse abaixo o 2 de marzo de 1999. > Arquitecturavigo.blogspot.com

SUCESOS

Un ferido e atascos por 
un accidente na AP-9
Un home resultou ferido ao 
envorcar onte á mañá o vehí-
culo que conducía na autovía 
AP-9, no acceso ao centro de 
Vigo. O incidente produciuse 
sobre as 09.10 horas, á altura 
da rúa Alfonso XIII. Ata que se 
regularizou a situación houbo 
numerosos atascos.

EDUCACIÓN

Estudan a ampliación do 
conservatorio superior
O Concello de Vigo está a 
estudar varias alternativas 
para ampliar o Conservatorio 
Superior de Música, situado 
na zona da praza da Miñoca, 
posto que as actuais 500 pra-
zas de que dispón son insufi-
cientes dada a “demanda ele-
vadísima” que hai. 

INFRAESTRUTURAS

Inician a reparación do 
porto vigués de Canido
As obras de reparación dos 
danos ocasionados polo últi-
mo temporal comezaron onte 
no peirao vigués de Canido. 
Portos avanza que construi-
rá un muro de formigón de 
45 metros de lonxitude para 
mellorar o abrigo da chaira 
pegada ao club marítimo.

MEDIO AMBIENTE

Protesta este domingo 
contra os recheos da ría
A plataforma de colectivos A
ría non se vende convocou 
para este domingo unha nova 
marcha protesta en contra dos 
recheos na ría de Vigo, que 
sairá ás 12.00 horas da roton-
da das áncoras, en Bouzas, 
en dirección á chaira da Laxe, 
onde se escenificará un xuízo.

1.000
QUILOGRAMOS DE COBRE

Foron os recuperados pola 
Policía Local de Vigo entre o 
luns e onte en varios coches 
en controis de estrada  

2
DETIDOS COMO LADRÓNS

F.J.F.F. e J.L.G.F., de 39 e 27 
anos, respectivamente, foron 
sorprendidos roubando en 
naves da zona do Berbés 

odíaennúmeros

O Concello quere conexións de Peinador 
con Frankfurt e Italia antes de fin de ano
LV / Axenciasw

O aeroporto de Vigo poderá ope-
rar 24 horas –ata agora faino 19– a 
partir de finais deste ano, cando a 
torre de control estea baixo réxime 
de concesión, segundo confirmou 
o alcalde, Abel Caballero.

Tras reunirse coa directora de Pei-
nador, Noelia Martínez, confirmou 
que desde finais de 2011 o aeródro-
mo vigués poderá abrir tamén polas 
noites, a petición das compañías 
de transporte de mercancías, algo 
agora imposible por “oposición dos 
controladores”.

Por outra banda, o alcalde avan-
zou as liñas do seu plan estratéxico 

para Peinador, un proxecto a cinco 
anos que inclúe a implementación 
de novas rutas aéreas internacio-
nais e o reforzamento doutras. 
Así, Caballero prevé que ademais 
da conexión con Londres se poida 
iniciar unha con Frankfurt e outra 
con Italia en decembro. Caballe-
ro tamén sinala que aposta por 
reforzar a conexión con Canarias, 
cun novo voo ás Palmas; reforzar a 
conexión con Barcelona; implantar 
novas rutas a Levante; un voo con 
Milán e outro con Múnic.

O plan tamén aborda establecer 
unha conexión de autobús entre Pei-
nador e o centro de Vigo, de forma 

Caballero e Noelia Martínez. > Vigo.org

exclusiva para servizo aeroportua-
rio, e coordinada coa chegada dos 
voos de máis demanda. Así mesmo, 
prevé crear tamén conexións con 
outros municipios da área, malia ser 
competenecia da Xunta.

Bouzas ábrese ao mar entre a fauna da ría
> A Autoridade Portuaria inaugurou 1.200 metros de paseo marítimo neste barrio de Vigo > A principal novidade radica nas dez 
esculturas de José Molares que o adornan e que representan especies típicas das augas viguesas > A obra custou 1,2 millóns

LV xornal@l-v.es

A presidenta da Autoridade Por-
tuaria de Vigo, Corina Porro, inau-
gurou días atrás o denominado 
Paseo dos Peixes, unha senda 
peonil de máis dun quilómetro  
de lonxitude –exactamente 1.120 
metros– dotada de carril bici e 
situada no barrio vigués de Bou-
zas, no corazón da cidade. 

Porro remarcou que o paseo 
inaugurado, cuxo investimento 
foi de 1,2 millóns de euros, supón 
“unha zona de reencontro” para 
os cidadáns de Vigo. Ademais, 
incidiu no seu desexo de “recupe-
rar espazos degradados” e reco-
ñeceu que a “materia pendente” 
era “atoparnos co mar”. 

O paseo conta cunhas esca-
leiras que dan acceso directo ao 
mar para os pescadores depor-
tivos que utilizan cana e está 
adornado por dez pezas de gran 
tamaño do escultor José Mola-
res, que representan diferentes 
especies mariñas presentes na ría 
viguesa como un percebe, unha 
centola, unha lagosta, un congro, 
unha escarapota, un polbo, un 
mexillón, un sargo, unha faneca 
e unha sardiña. 

Sobre as esculturas, a propia 
presidenta do Porto de Vigo lem-
brou que se trata “dunha home-
naxe ás nosas especies” coas 
esculturas de José Molares. Son 
dez pezas “que forman parte da 
riqueza da nosa ría”, engadiu. 

Por último, Corina Porro lem-
brou que o paseo se pon “a dis-
posición de todos os cidadáns de 
Vigo” como unha zona “de reen-
contro co mar”. 

Con esta ampliación, a lonxitu-
de total do camiño litoral desde a 
praia de Bouzas supera xa os dous 
quilómetros e convértese desta 
maneira nun dos paseos maríti-
mos máis importantes da cidade, 
só superado en lonxitude polo da 
praia de Samil.

A inauguración, iso si, estivo 
presidida polo mal tempo, que xa 
obrigara a pospoñela polos últi-
mos temporais e alertas no litoral 
galego. Porén, en canto o mar da 
ría de Vigo se calmou, foron moi-
tísimos xa os usuarios que saíron 
para gozar na nova infraestrutura 
da Autoridade Portuaria de Vigo.

O artista encargado do dese-
ño das esculturas é José Molares, 
artista natural de Vigo (1961) e 
que tamén é o responsable da 
famosa estatua dedicada a Julio 
Verne que desde 2006 preside o 
peirao da Marquesina de Vigo.

A escultura do percebe (e) foi unha das máis fotografadas nos primeiros días tras a apertura do paseo; á dereita, Corina Porro coa centola e co polbo, na inauguración. > LV

“A VILA DE BOUZAS
NACEU NO SEU DÍA
COMO UNHA VILA
MARIÑEIRA, ASÍ QUE 
ESTE PROXECTO 
ERA ALGO QUE NÓS 
LLE DEBIAMOS A
TODOS OS VECIÑOS”

“A ESTE RECUNCHO 
ACHEGÁBANSE 
MOITOS XUBILADOS 
PARA PESCAR
CON CANA. AGORA
TEÑEN UNHA ZONA
ONDE FACELO CON 
MÁIS COMODIDADE”

Corina Porro

OPROXECTO

SENDA PARA PEÓNS E CICLISTAS

Situación: O paseo marítimo 
bordea a zona portuaria de 
Bouzas pola súa parte oeste

Lonxitude: Ten 1.120 metros e 
supón a continuación do paseo 
que xa existía ao longo da ría. A 
primeira fase tiña unha lonxitude 
de 455 metros; e a segunda, de 
445 metros. Despois, estaría a 
conexión entre o faro e o novo 
tramo de paseo, cuns 220 metros

Características: A anchura que 
ten a zona peonil é de 3 metros, 
con pavimento de formigón 
impreso. Pola súa banda, o carril 
bici ten 2,50 metros de ancho e 
está composto por pavimento de 
formigón, nesta ocasión pulido

Mobiliario Colocáronse unhas 
proteccións a base de pedras de 

1,5 metros de longo que servirán, 
á súa vez, como bancos para 
todos os usuarios deste paseo

Seguridade Retirouse o peche 
que había entre o novo paseo e 
a terminal portuaria e colocouse 
outro totalmente renovado

Comodidade Unha das teimas 
á hora de construír este paseo 
foi a de facilitar a comodidade 
e a seguridade dos pescadores 
deportivos, que son habituais 
usuarios desta zona de Bouzas. 
Por iso, o proxecto contemplou 
a construción de cinco escaleiras 
de acceso ao mar para eles

Ornamentación As esculturas 
de José Molares, un total de dez, 
dan nome ao paseo e constitúen 
un dos seus grandes atractivos

1,2
MILLÓNS DE EUROS É O
ORZAMENTO TOTAL PARA A 
CONSTRUCIÓN DO PASEO

364.240 euros corresponden 
á primeira fase, que tivo un 
prazo de execución de cinco 
meses e rematou en setembro

431.984
FOI O ORZAMENTO TOTAL
DE ADXUDICACIÓN DA
SEGUNDA FASE DA OBRA

Tamén tivo un prazo de cinco 
meses e acabou en novembro. 
O tramo de transición custou 
309.689 euros (2,5 meses)

odíaennúmeros

SUCESOS

Condenado por chamar 
por teléfono a ex para 
dicirlle “quérote”
 A Audiencia de Murcia confir-
mou a condena de seis meses 
de prisión imposta a un home 
que chamou por teléfono á 
súa muller, coa que estaba en 
trámites de separación para 
dicirlle “quérote, quérote; 
escóitame, quérote”, xa que 
tiña prohibido comunicarse 
con ela por calquera medio. A 
sala desestima así o recurso do 
acusado contra a sentenza dun 
xulgado que o condenara por 
quebrantar a medida cautelar. 

XUSTIZA

Jaume Matas defende 
a “decisión política” de 
“adquirir un calatrava”
O ex presidente balear defen-
deu onte a “decisión política” 
que tomou na lexislatura pasa-
da de “adquirir un calatrava”, 
en referencia ao anteproxecto 
que encargou a este arquitecto 
por 1,2 millóns e polo que se lle 
imputan os delitos de prevari-
cación, fraude e malversación. 
Na súa comparecencia ante o 
xuíz asumiu a responsabilida-
de, aínda que delegou nos téc-
nicos algunhas contratacións 
supostamente irregulares.

ECONOMÍA

O Goberno está a buscar 
“fórmulas” para evitar 
unha nova subida da luz 
O ministro de Industria asegu-
rou onte que o Goberno busca-

Matas (d), onte no xulgado.> EFE

rá “fórmulas” para evitar que 
se produza unha nova subida 
da luz este ano, despois de que 
en xaneiro se aplicara un incre-
mento do 9,8%. “Somos un país 
dependente da enerxía, tanto 
do gas como do petróleo, e os 
prezos internacionais aféc-
tannos”, recordou Sebastián. 
O conselleiro delegado de Gas 
Natural Fenosa advertiu, pola 
súa banda, de que se seguen 
crecendo as subvencións ás 
renovables, a tarifa eléctrica 
“tamén deberá aumentar”. 

SUCESOS

Detido un dos fuxitivos 
máis buscados polo 
Reino Unido en Tenerife 
A Policía Nacional detivo nas 
inmediacións do Puerto de 
la Cruz (Tenerife) un dos dez 
fuxitivos máis buscados por 
Reino Unido en España, Eve-
rardus Wijtvliet, de 29 anos 
e nacionalidade holandesa. 
Este delincuente foi arrestado 
poucas horas despois de que 
a súa imaxe fora difundida o 
luns polo Ministerio de Inte-
rior e a organización británica 
Crimestoppers xunto aos datos 
doutros nove presuntos delin-
cuentes que poderían ocultar-
se en España. 

Bono arremete 
contra a popular 
Celia Villalobos 
por referirse aos 
discapacitados 
como “tontitos” e 
ela chámalle “nazi” 
nos corredores

O enfrontamento xurdiu nunha 
reunión do Congreso sobre 
contratación de persoal con 
discapacidade e Villalobos 
dixo falar “coloquialmente”

¿sabíasque...?

Aguirre, operada con éxito
> Evoluciona “satisfactoriamente” da intervención de cancro de mama

LV / Axencias

A presidenta da Comunidade de 
Madrid foi operada onte durante 
unha hora e media dun cancro 
de mama no Hospital Clínico de 
Madrid e a intervención saíu ben. 
Aplicóuselle a técnica coñecida 
como “de ganglio sentinela”, que 
implica analizar o ganglio axilar 
para determinar se hai ou non 
outros ganglios afectados polo 
cancro e que, no caso de Agui-
rre, deu resultado negativo, o cal 
supón un factor “satisfactorio”. 

Aguirre, de 59 anos, foi opera-

da polo doutor Román, xefe da 
unidade de Patoloxía Mamaria 
do hospital. A política ingresou 
ás sete da mañá no centro, ao que 
chegou co marido e un dos fillos 
e durante a mañá foi sometida a 
diversas probas. Tras a interven-
ción, que acabou ás 17.00 horas, 
o parte médico informou de que 
a paciente permanecía “estable 
e recupérase satisfactoriamente”.

A presidenta podería recibir a 
alta en dous días e, nunha sema-
na ou dez días, recuperar a súa 
actividade política regular.

Chacón non se descarta 
para a sucesión de ZP
A ministra de Defensa non 
descartou onte ser candidata 
do PSOE ás eleccións se 
Zapatero se retirase. Malia 
que lembrou as palabras de 
González de que “unha cousa 
é desexalo e outra que os 
militantes o queiran”, dixo 
que é unha “obviedade” que 
España está preparada para 
ter unha muller presidenta”.

Axencias

 A acusación particular no caso 
Gürtel, exercida polo PSPV-
PSOE, pediu no seu escrito de 
conclusións que o presidente 
da Generalitat valenciana sexa 
acusado dun delito de “subor-
no propio” polo que piden tres 
anos de cárcere e oito de inha-
bilitación de cargo público, así 
como unha multa dun total de 
46.000 euros. 

O PP cre que, se o PSOE 
pide 3 anos para Camps, 
“debería pedir a perpetua para
Chaves” polo caso dos ERES.

O PSOE pide tres 
anos de cárcere 
para Camps polo 
caso ‘Gürtel’

1    = 1,366 $ Ibex +1%   10.701,9 puntos
(ACS caeu un 1,88%)

“Está animada e 
preguntando por todo”
Aguirre está “moi ben, moi 
animada e moi ao día de 
todo e preguntando por todo, 
como sempre”, explicou 
o vicepresidente rexional, 
Ignacio González, tras 
visitala. Atopouna “dun humor 
excelente e preguntando por 
todo. Xa saben como é”, 
bromeou tras destacar que ela 
lle dixo sentirse “fenomenal”.

Diga vostede que facía 
o 23-F do ano 81 ás 
18.23 cando Tejero 

irrumpiu no hemiciclo, revól-
ver en man, berrando aquilo 
tan célebre de “¡qedo todo o 
mundo!”. Pero non respon-
da agora, agarde despois da 
publicidade...

Brincadeiras aparte e máis 
tendo en conta que a progra-
mación televisiva de entón 
oscilaba entre o infame (da 
consulta do Dr. Rosado, aquel 
que aconsellaba apagar cabi-
chas no cránio para previr 
afogamentos) e o encanto 
kitch (Los ángeles de Charlie), 
o coronel Martínez Inglés des-
vela no seu último libro unha 
chamada operación Móstoles,
prevista para executarse o 2 de 
maio e que levaría por diante 
todo o acadado nos 3 anos e 
medio de democracia nacen-
te. Un golpe duro, á turca, con 
suspensión de partidos polí-
ticos, detención de líderes 
sindicais, man dura contra o 
terrorismo, lexislación espe-
cial, militarización de servi-
zos, etc. 

Porén, unha volta ás esen-
cias do 18 de xullo, co para-
bén de altos cargos militares, 
financeiros e políticos, aos 
cales o tejerazo os sorprende 
descolocados. Martínez Inglés 
afirma que ese golpe de ope-
reta do 23-F se fixo para de-
sartellar todo ese entramado, 
minuciosamente preparado 
e considerablemente máis 
cruento, que podería ter de-
sembocado nunha guerra fra-
tricida. Eu non iría tan lonxe. 
A tradicional pasividade do 
pobo, que tan só se bota á rúa 
para celebrar éxitos balompé-
dicos, non convidan precisa-
mente a imaxinar barricadas 
e intifadas antigolpistas no 
Estado español. 

O caso é que, 30 anos des-
pois, en España seguimos 
tendo moitos interrogantes 
do que pasou antes, durante 
e despois desa infausta data: 
o ambiguo papel do Rei; o 
rol xogado por Armada; que 
civis patrocinaron o golpe e 
que militares fixeron mutis 
polo foro, temperando gaitas 
polo que puidese pasar; o 
enigmático “asuntos internos 
de España” do secretario de 
Estado dos Estados Unidos 
Alexander Haig. Demasiadas 
preguntas e moi poucas res-
postas. Xa son horas.

O 23-F

>osoliloquio

Pertenzo a esa xeración 
q u e  o  m á x i m o  q u e 
recorda do Tejerazo son 

un día sen cole, sesión conti-
nua de películas na primeira 
cadea e marchas militares en 
Radio Nacional, e quizais por 
iso non acabo de atoparlle a 
relevancia que desde a esfera 
política se lle dá aos move-
mentos que aquel 23 de febrei-
ro de 1981 se deron para deter 
ese chafalleiro golpe de Esta-
do. O que si recordo é que aín-
da dez anos logo da asonada 
coñecín xente que defendía a 
idea de que España non daría 
por pechada a súa transición 
ata que os españois deixasen 
de apertar o cu cada vez que 
visen un avance informativo 
en televisión. Hoxe cúmprense 
30 anos do día máis longo da 
democracia cun país cansado 
coa súa clase política, que se 
afai a vivir de acordo aos seus 
ingresos, que audita os ester-
tores dunha banda de terro-
ristas e que mira con envexa 
as revolucións no mundo 
árabe contra ditadores como 
o que aquí se vela nun mau-
soleo financiado con diñeiro 
público. Iso si, a idea das dúas 
Españas pertence aos libros de 
Historia e, como calquera país 
moderno, os dereitos e liber-
dades mídense polo número 
de ceros que se acumulan na 
conta corrente. E ao solo todo 
o mundo se tira só se o ordena 
o monitor de pilates.

TRINTA ANOS

Os “tiros de Tejero”, o ‘souvenir’ máis famoso do Congreso tres décadas despois
Non hai visitante do Congreso que non pregunte polos “tiros de Tejero”, os impactos de metralleta que que-
daron en paredes e teito do hemiciclo tras o intento golpista do 23-F, do que hoxe se cumpren trinta anos, 
durante os cales permaneceron intactos, conservados para a historia. Son 37 os buracos que quedaron impre-
sos polos refachos dos subfusís e pistolas que utilizaron o tenente coronel da Garda Civil e os seus axentes 
ao asaltar a Cámara. Onte, Bono ensinoullos ao presidente de Israel, de visita oficial en España. > EFE

Homenaxe aos “heroes da transición” que serviron o 23-F 
O presidente do Goberno condecorou onte os 35 membros da comisión 
de secretarios de Estado e subsecretarios que exerceron o goberno na 
tarde e a noite do 23-F, os “heroes da transición” que encarnaron a 
continuidade do Estado democrático. No acto, Zapatero tamén rendeu 
homenaxe aos servidores públicos que ese día “mantiveron a dignidade 
e o funcionamento do Estado”, desde militares a funcionarios. > EFE

Outras claves do 23-F
O Rei Don Juan Carlos enviou 
na noite do 23-F un télex ao 
capitán xeneral Milans del 
Bosch no cal o advertía de 
que “quen se subleve, estará 
disposto a causar unha guerra 
civil e será responsable diso”. 
Armada O ex xeneral 
afirmou onte que cre que o 
Rei podería estar informado 
da organización do golpe 
de Estado. “Figúrome que 
si, pero creo que hai que 
preguntarllo a el”, dixo en 
Catalunya Radio. 
Testemuña O vicepresidente 
Chaves, deputado do PSOE 
que viviu o 23-F, lembrou 
que cando levaron a Suárez, 
Mellado e González, pensou 
que “os golpistas estaban 
dispostos a todo para lograr 
os seus propósitos”. 

A ‘troula’ dos golpistas
> Beberon no bar por  un importe de máis de 100.000 pesetas, champaña 
incluída, di un informe > Consumiron 90.000 en comida e 55.000 en tabaco

EFE

Catro botellas de Moët Chandon, 
seis de Codorníu, 16 caixas de 
cervexa, 19 botellas de whisky, 
24 botellas de viño tinto... e así 
ata sumar bebidas por valor de 
106.672 pesetas consumiron do 
bar do Congreso os gardas civís 
que asaltaron a Cámara o 23 de 
febreiro de 1981. 

A relación detallada de bebidas 
e comestibles consumidas duran-
te o golpe figuran nun documento 
elaborado o 28 de febreiro polo 
servizo de intendencia da Cámara, 
quen calculou en 106.672 pesetas 

das de hai 30 anos o valor de todo 
o que desapareceu do bar. 

Este informe forma parte dunha
serie de documentos relacionados 
co 23-F aos que onte se permitiu 
acceder á prensa. 

Os testemuños sempre desta-
caron o lamentable aspecto que 
presentaba o bar tras pasar por alí 
os gardas civís e beber practica-
mente todas as súas existencias. 

Tamén comeron, e neste caso a 
factura foi de 93.349 pesetas, valor 
dun bo número de latas de espá-
rragos, marmelada ou bonito, así 
como de chourizos, xamóns, café 
e outras viandas, ás que se enga-
den 54.800 pesetas en tabaco. 

A reparación dos 
danos materiais no 
Congreso costaron  
1 millón de pesetas

Tiros á parte, Tejero ordeara 
desfacer cadeiras para 
queimar se lle cortaban a luz

¿sabíasque...?

“30 ANOS DESPOIS 
ESTÁ A RESUCITAR
UN TEMOR AO
AUTONOMISMO E 
UNHA HOSTILIDADE 
CARA A CATALUÑA
SIMILAR Á QUE 
RODEOU O GOLPE”

Pujol, ex presidente catalán

“O 23-F FOI UN 
PUNTO DE INFLEXIÓN 
PARA O EXÉRCITO E 
UNHA VACINA PARA
A DEMOCRACIA”
Chacón, ministra de Defensa

trintaanosdo23-F

BIEITO 
IGLESIAS
ESCRITOR

Nos talleres mecáni-
cos de antes víanse 
as paredes tapizadas 

por calendarios que mostra-
ban exuberantes mozas en 
bañador, pero os estudantes 
e rapaces de clase media non 
se libraban desa basta mito-
loxía erótica, só que, en lugar 
de contentarse con fotografías 
publicitarias, acudían ao cine-
ma dos anos setenta para ver a 
Linda Lovelace en Gorxa pro-
funda (1972), a Tura Santana 
nalgún filme de Russ Meyer 
ou a Maria Schneider no Últi-
mo tango en París. Atrasando, 
iso si, as datas, porque pasa-
ron anos desde a estrea desas 
películas ata que puideron 
verse aquí, trala morte do 
invicto Coudel. 

Contemplar a obsesión 
mamífera de Meyer ou a Lin-
da sopexando non nos fixo 
máis cultos, nin sequera o 
sexo claustrofóbico de Maria 
e Brando naquel piso parisino 
resultou memorable, por máis 
que Bertolucci quería contar 
unha historia de sedelas sen-
timentais que transcendía a 
anécdota pornográfica. 

O caso é que Linda Lovelace 
viviu o resto da súa idade tor-
turada pola imaxe de porno-
actriz e que Maria Schneider, 
recentemente falecida, decla-
rou que se sentiu violada por 
Bertolucci e Brando. Tura San-
tana, finada o dez dos corren-
tes, non sei se renegou das 
cintas nas que traballou para 
Russ (director que elixía as 
estrelas en función da espetei-
ra), pero estou convencido de 
que lembraba con máis aga-
rimo a súa actuación en Irma 
a doce, de Billy Wilder. Entre a 
década dos setenta e hoxe en 
día vivimos un cambio radical 
obrado pola loita feminista. A 
pornocracia é agora un réxime 
de direitas. Berlusconi substi-
tuíu a Bertolucci.

OBSESIÓN

SOMALIA

Piratas asasinan catro 
estadounidenses
Piratas somalís asasinaron os 
catro estadounidenses que 
capturaran o venres nun iate, 
informou o Pentágono. Nel 
ían os seus donos, Jean e Scott 
Adam, que iniciaran unha viaxe 
ao redor do mundo en de-
cembro de 2004, e os invitados 
Phyllys Mackay e Rob Riggle.

MALI

30 mortos nun estadio 
por unha estampida
Polo menos 30 persoas morre-
ron antonte á noite e máis 
de 70 resultaron feridas nun-
ha avalancha nun estadio de 
Bamako tras escoitar a prédi-
ca dun imán de Mali. Dos 30 
mortos, 27 son mulleres. Unha 
gran masa de xente quixo tocar 
o imán, o que causou o alude.

TAILANDIA

Liberan os sete xefes 
dos ‘camisas vermellas’
Os sete xefes dos camisas ver-
mellas en Tailandia foron onte 
excarcerados tras nove meses 
en prisión por instigar as pro-
testas que causaron 91 mortos 
en Bangkok. O tribunal libe-
rou baixo fianza os líderes do 
movemento que esixe a renun-
cia do Goberno de Vejjajiva.Un dos barcos iranianos, onte. > EFE

ISRAEL

Buques de guerra de Irán 
cruzan ao Mediterráneo
Israel vixía de cerca dous bar-
cos de guerra iranianos que 
atravesaron onte a canle de 
Suez e entraron no Mediterrá-
neo cara a Siria, por primeira 
vez en máis de 30 anos. “Isto é 
unha provocación e a comuni-
dade internacional debe opor-
se”, precisaron fontes israelís.

> O libio di que non 
dimitirá e que está 
“disposto a morrer 
como un mártir”

Gadafi aférrase ao poder e seguen os 
bombardeos sobre os manifestantes

Axencias

O líder libio, Muamar el Gadafi, 
dixo onte nun discurso na televi-
sión estatal que non abandonará 
o poder, mentres proseguiron, por 
segundo día consecutivo, os bom-
bardeos contra os manifestantes 
que piden a súa renuncia. Tras o 
discurso, seguiron os disparos. 

En ton desafiante, Gadafi dixo 
que está “disposto a morrer como 
un mártir en Libia”, antes de acu-
sar “os países árabes e estranxei-
ros” de tentar desestabilizar o 
país. Ademais, ameazou con “lim-
par Libia casa por casa” coa axuda 
dos habitantes do deserto se non 
se normaliza a situación.

O líder afirmou que as cadeas 
de televisión estranxeiras “están 
a traballar para o diaño”, unhas 
horas logo de que unha destas, 
Al Yazira, difundira que a Forza 
Aérea volveu bombardear onte 
varios sectores de Trípoli e de que 
mostrara imaxes de supostos mer-
cenarios ao servizo de Gadafi. 

A emisora informou de que no 
barrio de Tayura seguía haben-
do cadáveres nas rúas e de que 
noutras zonas da cidade se viron 
helicópteros militares transpor-
tando mercenarios. 

Distintas fontes contan xa os 
mortos por centenares e só en 
Bengasi fontes médicas cifraron 

en preto de 300 os falecidos. 
En Bengasi foron detidos mer-

cenarios procedentes de Sudán, 
Chad ou Somalia, segundo as 
imaxes de Al Yazira, nas que se 
mostraron pasaportes xunto a 
homes vestidos de civil, un deles 
cun chándal do Real Madrid. 

A última hora de onte, o minis-
tro de Interior e xeneral do Exérci-
to, Abdul Fatah, dimitiu e instou as 
forzas armadas a unirse ao pobo e 
responder ás súas demandas. 

A represión levou a ONU a 
pedir unha investigación inter-
nacional. E os países europeos 
seguiron cos plans para repatriar 
os seus cidadáns, mentres as 
empresas enerxéticas occidentais 
que operan no país reducían ou 
suspendían a produción de petró-
leo e gas, no medio da escalada 
do prezo do cru.

Gadafi, na mensaxe televisada. > EFE
A protesta dos árabes  
revolve medio mundo
España Zapatero e o seu 
homólogo israelí, Simón 
Peres, reuníronse e mostraron 
o seu apoio ás ansias de 
democracia do mundo árabe, 
tras o que España enviou un 
avión a Trípoli para evacuar os 
cidadáns alí atrapados 
EE UU A secretaria de 
Estado, Hillary Clinton, 
reiterou onte que a violenta 
represión do réxime libio  é 
“completamente inaceptable” 
e “ten que parar”
Iemen Uns 3.000 iemenís 
opositores ao réxime de Saleh 
continuaron onte por segundo 
día unha protesta fronte á 
Universidade de Saná
Bahrein O rei libera presos 
políticos. Seguen as protestas

Outras novas do día
Chile Oito membros dun 
grupo musical boliviano 
morreron ao saírse da pista e 
envorcar unha furgoneta na 
que viaxaban desde o seu 
país ata Iquique
Filipinas A actividade do 
volcán Bulusan aumentou onte 
e mantense o perímetro de 
seguridade ao redor do cráter
O Salvador 14 persoas 
morreron e 106 resultaron 
feridas nun choque entre tres 
autobuses e un camión

>atestemuña

PABLO PRIETO
GALEGO ADESTRADOR 
DA SELECCIÓN DE 
FÚTBOL SALA DE LIBIA

“Estamos acolloados”
O seleccionador nacional de fútbol 
sala de Libia, o galego Pablo 
Prieto, recoñeceu onte á súa 
familia que el e o preparador físico, 
o estremeño Luis Castellano, 
están “acolloados”. Así o expresou 
a esposa do seleccionador, María 
Elena García, quen onte á mañá 
conseguira falar con el a través de 
Skype, xa que as comunicacións 
telefónicas “son imposibles”. Tras 
remarcar que o funcionamento 
da Embaixada española “é un 
desastre”, Elena comentou que 
lle aconsellaron tentar chegar ao 
aeroporto de Trípoli. Pablo Prieto 
debuxou unha situación dantesca. 
“Atopamos coches queimados e 
hai colas de quilómetros ante as 
estacións de servizo”. “Imos ao 
aeroporto”, “estamos acolloados”, 
dixo. A Liga Nacional de Fútbol 
Sala contactou con Prieto nun 
mail, onde este dixo que “o país 
está pechado”, e agrega que “é 
imposible chamar por teléfono e 
hai carencia de alimentos básicos. 
A última hora, Prieto e Castellano 
seguían no aeroporto e uníranse 
a traballadores de Repsol, coa 
esperanza de poder viaxar nun 
avión fretado por esa empresa.

Polo menos 65 mortos por 
un sismo en Nova Zelanda
Polo menos 65 persoas morreron 
e centenares quedaron atrapadas 
entre os cascallos dos edificios 
derrubados onte polo terremoto 
que sacudiu Christchurch, no sur 
de Nova Zelanda. Ao mediodía, 
a forte sacudida do sismo de 6,3 
graos sorprendeu os 400.000 habi-
tantes da segunda cidade do país. 
As imaxes de televisión mostraron 
rescatistas extraendo cadáveres e 
cidadáns axudando os feridos a 
saír de entre os cascallos. > EFE

WENGER
Novo caso ‘Cesc’: 
o técnico leva para 
Londres o cadete 
do Barça Jon Toral

XAVI
Sofre unha rotura 
fibrilar no sóleo e 
estará de sete a 
dez días de baixa

RONALDO
Homenaxéano por 
sorpresa na TV con 
mensaxes de Figo, 
Pelé e Leo Messi

O Real Madrid complícase a vida
> Un gol de Gomis no 84 volve despertar o 
maleficio de oitavos e decidirá o Bernabéu

LV / Axencias

O Real Madrid empatou (1-1) ante 
o Olympique de Lyon na ida dos 
oitavos de final da Liga de Cam-
pións, disputada en Gerland, onde 
o dianteiro Gomis conseguiu as 
táboas cun tanto no minuto 84, 
despois de que Benzema puxera 
en vantaxe os seus ao pouco de 
comezar a segunda metade.

Tras asinar unha primeira parte 
infame, das peores que se recor-
dan nun conxunto branco irreco-

ñecible, o equipo que dirixe José 
Mourinho entoouse no segundo 
acto e, tras estrelar dous balóns 
no pau, Benzema puxo por dian-
te os seus ao ver porta co primei-
ro balón que tocaba. Florentino 
Pérez saltaba no palco para cele-
brar o tanto do francés.

Cando o Real Madrid xa sabo-
reaba a vitoria, apareceu Gomis 
para asinar as táboas definitivas.

O equipo madrileño, que non 
pisa os cuartos de final desde hai 
seis tempadas, segue co seu gafe 
en Lyon –onde non gañou nas 
súas catro visitas– e ante o Olym-
pique, ao que non puido dobre-
gar en ningún dos sete enfronta-
mentos que os mediron, con tres 
derrotas e catro empates.

Así, será o Santiago Bernabéu 
o que decida. O estadio branco, 
escenario das máis grandes xes-
tas do continente, será o que dite 
sentenza sobre quen debe pasar 
a cuartos de final. O Real Madrid 
ten unha pequena vantaxe pero 
deberá suar abondo. A resposta: 
o día 16 de marzo.

Olympique de Lyon 1
Real Madrid CF 1
Lyon: Llorisn Cissokho, Cris, Lovren, 
Reveilleren Kallstrom (Pjanic, m.77), 
Toulalan, Gourcuff, Bastos (Briand, 
m.79), Delgado (Pied, m.79) e Gomis. 
Madrid: Casillas, Sergio Ramos, 
Carvalho, Pepe, Arbeloa, Xabi Alonso, 
Khedira (Lass, m.68), Cristiano 
Ronaldo, Ozil (Marcelo, m.75), Di Maria 
e Adebayor (Benzema, m.64). 
Goles: 0-1, m.65: Karim Benzema. 
1-1, m.84: Gomis.
Árbitro: Wolfgang Stark (Alemaña). 
Amoestou con cartóns amarelos a 
Bastos, Cris, Pied, Sergio Ramos, Di 
María e Casillas.

Xabi Alonso loita por un balón con César Delgado, do Olympique de Lyon. > Horcajuelo / EFE

Dous goles de Anelka poñen o Chelsea 
xa con pé e medio nos cuartos de final

LV / Axencias

Dous goles de Anelka deixaron 
practicamente sentenciado o pase 
a cuartos do Chelsea, que foi cla-
ramente superior a un Copenha-
guen que non xogaba un partido 
oficial desde decembro e plantou 
menos batalla da esperada.

Copenhaguen FC 0
Chelsea FC 2
Copenhaguen: Wiland, Pospech, 
Antonsson, Zanka, Wendt (Bengtsson, 
m.75), Bolaños, Kvist, Claudemir, 
Groenkjaer (Zohore, m.87), Santín 
(Vingaard, m.46) e N’Doye.
Chelsea: Cech, Ivanovic, Ashley Cole, 
Bosingwa, John Terry, Ramires, Essien, 
Lampard, Malouda (Zhirkov, m.85), Torres 
(Kalou, m.90) e Anelka (Drogba, m.73).
Goles: 0-1, m.17: Anelka. 0-2, m.54: 
Anelka.
Árbitro: Bjoern Kuipers.

Torres debutou co Chelsea en Europa. > EFE

>idaevolta

CARLOS
MACÍA
XORNALISTA DA TVG

Mal compañeiro de bai-
le ten o Madrid nesta 
eliminatoria de oita-

vos. Avisados estaban. Durante 
tres anos os brancos tiveron que 
soportar a mesma serenata, a da 
eliminación por parte dun Lyon 
aguerrido, que morde, perigoso 
nas accións a balón parado, un 
equipo mentalizado para levar 
todos os rexeites, que sempre 
discute o dominio do xogo, e por 
riba de todo, un equipo tactica-
mente exemplar, especialmente 
no aspecto defensivo. Proba delo 
é que o Madrid en todo o primeiro 
tempo só tirou unha vez a gol. 

Pero na segunda metade algo 
trocou. Un obús de Cristiano, una 
cabezada de Ramos, dous balóns 
á madeira que fortalecían o mal 
fario do Madrid en Gerland. Os 
minutos pasaban ata que Ben-
zemá entrou. Karim cambiou o 
partido. O francés entrou cunha 
atronadora ovación do respecta-
ble e apenas 60 segundos despois 
enmudecía o estadio. Nun ir e vir 
conseguira o que Madrid non pui-
dera facer en aproximadamente 
330 minutos. Marcar un gol neste 
estadio poñendo en pé o mesmí-
simo Florentino.

Benzemá non celebrou o gol. 
Ou estaba aínda durmido ou se 
cadra reparou no moito que sig-
nificara para el o Lyon como tram-
polín cara Europa. O del foi un gol 
agónico, desde o chan, esbarando, 
deses que entran chorando tras 
pasar entre as pernas de Lloris.

O partido semellaba resolto. 
Serenado polo gol e coa frescura 
que supuxo a entrada de Marcelo 
e Lass, tiveron dúas contras para 
resolver. Non o fixeron e o Lyon 
agardou a súa baza. Un balón sol-
to, un rexeite… Gomis enturbiou 
a tranquilidade. Atopou un gol 
que pode ser traizoeiro.

O Madrid ten a eliminatoria 
encarrilada, pero que non se con-
fíe. A historia tamén di que o Lyon 
sempre saca rédito no Bernabéu.

TODO NO AIRE

Bayern-Inter de Milán
O Inter de Milán e o Bayern 
de Múnic inician hoxe 
(20.45 horas. A Galega) a 
ida dos oitavos de final da 
Champions, reedición da 
última final continental onde 
os italianos levaron o título ao 
vencer por 2-0 no Bernabéu. 

O. Marsella-M. United
O Olympique de Marsella 
recibe o Manchester United 
nun partido de ida que estará 
moi condicionado polas 
baixas de ambos os equipos. 
Os franceses non poderán 
contar con Gignac e os 
ingleses terán cinco baixas.

LV / Axencias

O Sevilla confía en lograr hoxe 
a remontada ante o Porto na 
Europa League, tras a derrota na 
ida en Sevilla (1-2), e recuperar o 
prestixio perdido en Europa.

Onte clasificouse o CSKA 
(2-1 global) ante o PAOK.

O Sevilla buscará 
a remontada ante 
o Porto e o CSKA 
xa está clasificado

FC Porto
Sevilla FC
Porto: Hélton, Sapunaru, Rolando, 
Otamendi, Pereira, Belluschi, Falcao, 
Fernando, Moutinho, Varela e Hulk.
Sevilla: Varas, Sergio, Fazio, 
Escudé, Navarro, Navas, Medel, 
Rakitic, Perotti, Kanouté y L. Fabiano.
Árbitro: Howard Webb.
Estadio: Estado do Dragao. 
18.00 h. Canal +.

EUROPA LEAGUE

FÚTBOL

A RFEF apoia a Liga 
nos partidos en aberto
A Federación Española de Fútbol 
acordou amosar o seu “apoio” á 
Liga de Fútbol Profesional (LFP) 
nas reivindicacións ao Consejo 
Superior de Deportes, principal-
mente no asunto da “obrigato-
riedade legal de emitir partidos 
en aberto e na súa participación 
nos beneficios do xogo”. 

FÚTBOL

O palco do Barça será 
feminino o 5 de marzo
O FC Barcelona decidiu que no 
partido ante o Zaragoza –o 5 de 
marzo ás 20.00– o palco presi-
dencial do Camp Nou estea ocu-
pado integramente por mulleres, 
como acto de reivindicación do 
papel que tivo a muller na histo-
ria da entidade, e tres días antes 
do Día da Muller Traballadora. 

VELA

Rafael Olmedo, premio 
á traxectoria deportiva
O presidente do Monte Real Club 
de Iates de Baiona, Rafael Olme-
do, e as federacións andaluza, 
canaria, galega, catalá, cántabra 
e valenciana son Premios Nacio-
nais de Vela. Olmedo recibe o 
premio á traxectoria deportiva 
aos seus 95 anos e tras case 40 
anos á fronte do club baionés.Hugo, do Azkar, no CEIP ‘Lagostelle’. > LV

FÚTBOL SALA

Gil, baixa mes e medio 
por unha rotura fibrilar
O xogador do Azkar Lugo Jorge 
Gil estará mes e medio de baixa 
por unha rotura no recto anterior 
do cuadríceps dereito. E Hugo 
visitou onte os alumnos do CEIP 
Lagostelle de Guitiriz co progra-
ma Somos activos, que trata de 
concienciar os nenos de facer 
deporte e levar unha vida sa.

Con Guardado e Sand
> O Deportivo pode afrontar o partido contra o Real Madrid cos 
dous e probablemente sen Manuel Pablo, que se lesionou onte

LV / Axencias

Andrés Guardado e Pepe Sand, 
xogadores do Deportivo, teñen 
opcións de estar no once inicial de 
Miguel Ángel Lotina no encontro 
do sábado ante o Real Madrid. O 
arxentino pode entrar na dianteira 
por Xisco, que ten para catro ou seis 
semanas de baixa tras lesionarse o 
pasado sábado nun adestramento.

Ademais, Lotina anunciou que 
esperará ás probas que se lle farán 
a Manuel Pablo o xoves para ver se 
pode contar con el ante o Madrid ou 
se o capitán, que se lesionou onte, 
perderá o partido, porque “hai moi 
pouquiño tempo”.

Aranzubia “non dubidaría” en volver subir ao ataque
Dani Aranzubia –na imaxe, onte no adestramento– recoñeceu que o seu gol 
ante o Almería, o primeiro que marca un porteiro de cabeza na Liga, “é ane-
cdótico e non volverá pasar”. Aranzubia recordou que non era “a primeira 
vez” que se sumaba ao ataque ao final dun partido no que o seu equipo vai 
perdendo. “Aquí, no Deportivo, xa subín en Riazor. Perdes, ves que hai un 
córner e non vou ser o primeiro nin o último en facelo. Se algunha vez volve 
darse unha situación como esta tamén o farei”, comentou. > EFE

LV / Axencias

Iago Aspas, centrocampista do 
Celta, recoñeceu onte que o 
equipo non estivo ao seu ver-
dadeiro nivel fronte ao Tenerife, 
un baixo rendemento ao que 
restou importancia, porque 
“conseguimos os tres puntos, 
que é o máis importante”.

“Estamos nunha dinámica 
positiva e calquera cousa que 
fagas adoita saír. Agora que 
conseguimos o liderado hai 
que seguir nesta liña porque 
así as cousas boas chegarán ao 
final da tempada”, apuntou

Pola súa banda, Cristian Bus-
tos amosou a súa alegría por 
alcanzar o liderado, aínda que 
asegurou que o camiño cara ao 
ascenso é longo e que relaxarse 
agora sería “un grande erro”.

AMIGABLE CO BEIJING
O Celta disputará hoxe no 
campo municipal de Barreiro, 
ás 16.30 horas, un amigable 
contra o Beijing Guoan FC chi-
nés, co que xa xogou a semana 
pasada o Deportivo.

Conxura do Celta 
de Vigo para non 
relaxarse tras 
acadar o liderado

Stoner imponse no primeiro adestramento de Sepang
Casey Stoner, campión en 2007, foi a referencia sobre a súa Honda tras 
concluír onte a primeira xornada de adestramentos de MotoGP no cir-
cuíto malaio de Sepang. Ao mellor tempo de Stoner, o único que logrou 
romper a barreira dos dous minutos e un segundo, seguírono Dani Pedro-
sa (Honda) e Jorge Lorenzo (Yamaha). Valentino Rossi, que continúa coa 
fase de adaptación á Ducati, foi o primeiro dos pilotos que non eran de 
Honda ou Yamaha que coparon as oito primeiras posicións. > EFE

LV / Axencias

O velódromo VeloPark, con 
capacidade para 6.000 especta-
dores e que acollerá as probas 
ciclistas de interior e as compe-
ticións de BMX Supercrós nos 
Xogos Olímpicos de Londres 
2012, abriu onte as súas portas 
e converteuse na primeira insta-
lación acabada da cidade.

O velódromo de 
Londres, primeiro 
recinto dos XX OO 
de 2012 rematado

O VeloPark, xa rematado. > EFE

LV / Axencias

Mark Webber (Red Bull) cre 
que Ferrari “terminou moi forte 
a tempada pasada” e este ano 
volverá ser o principal adversa-
rio, porque “Fernando Alonso 
traballa para eles e é moi útil”. 
Ademais, cre que Australia é “un 
sitio sensacional para empezar”, 
ante a cancelación de Bahrein.

Webber sinala a 
Ferrari e a Alonso 
como principais 
inimigos a bater

LV / Axencias

Milos Raonic é a revelación do 
circuíto ATP, en parte grazas a 
que agora o adestra o técnico 
asturiano Galo Blanco en Bar-
celona. Raonic, de 20 anos, 
montenegrino de nacemento 
e canadense desde os 3, pasou 
do posto 59º a 37º, tras gañar, 
entre outros, a Verdasco.

Raonic, a nova 
perla do tenis 
mundial, adestra 
en Barcelona

Novas de baloncesto

NBA Punto e final ao culebrón
da tempada. Os New York 
Knicks están moi preto de 
pechar cos Denver Nuggets 
o traspaso do aleiro Carmelo 
Anthony, de 26 anos –por tres 
anos a razón 65 millóns de 
dólares cada un–, se os doce 
xogadores implicados pasan 
o recoñecemento médico
ACB Víctor Claver, o catro do 
Power Electronics Valencia, 
sofre unha fractura no terceiro 
metatarsiano do pé dereito e 
deberá estar de baixa preto 
de dous meses, xa que o 
internacional “seguirá un 
tratamento conservador”

LV / Axencias

O director xeral da Axencia Mun-
dial Antidopaxe (AMA), David 
Howman, afirmou que o caso de 
presunta dopaxe de Alberto Con-
tador aínda “non está pechado”, xa 
que están pedentes do que faga a 
UCI e non descartan unha presen-
tación conxunta ante o TAS. “Todo 
é posible”, advirten.

Ademais, Howman amosouse 
en contra de pór un “limiar” por 
debaixo do cal substancias como 
o clembuterol non darían positivo. 
“Se pos un limiar de aceptabilidade, 
o que logras é pasar por alto unha 
persoa que tomou a substancia tres 
meses atrás. Ou sexa, que cando se 
fai a proba de ouriños, iso está no 
seu corpo, pero é unha cantidade 
mínima”. “O que podo dicir é que o 
clembuterol segue a ser ilegal”.

A AMA rexeita pór 
un “limiar” mínimo 
para dar legalidade 
ao clembuterol

“GAÑAR AO MADRID 
É A PERMANENCIA 
PARA O DEPORTIVO”

Lotina, que ten “esperanzas”, cre 
“que é difícil, pero tamén posible”



BEYONCÉ
Volve darlle un 
xiro radical á súa 
imaxe tinguindo o 
cabelo de louro

A. KUTCHER
Afirma que goza 
estando espido 
aínda que sexa 
ante descoñecidos

RIHANNA
Rumoréase que a 
cantante e o actor 
Colin Farrell están 
saíndo xuntos

unrespiro cumprenanos

Federico Luppi, actor (75). Rosendo Mercado, roqueiro (57). Luisa Martín,
actriz (51). Natalia Verbeke, actriz (36). René Pérez Joglar, cantante de 
Calle 13 (33). Kristin Davis, actriz (46). Mikel Erentxun, cantante (46). 

PENALTI E... EXPULSIÓN
> Dani Güiza consegue, tras anos de litixios, desafiuzar dun dos 
seus chalets a Nuria Bermúdez e ao fillo que teñen en común
Axencias / Esther Coleiro

A sempar Nuria Bermúdez, ex de 
Dani Güiza, abandonou onte, for-
zada, o chalé de luxo onde residía 
co seu neno desde a separación. 
O dianteiro do Fenerbahçe SK fixo 
uso de todos os recursos legais á 
súa disposición para botar do 
domicilio a nai do seu fillo, quen, 
pola súa banda, se mostrou indig-
nada co acontecido. 

“Dáme igual o que queira, o que 
pense e todo. O desafiuzamen-
to fíxose porque el se empeñou; 
levaba meses insistindo para que 
abandonase a vivenda, un señor 
que ten seis casas... Que Deus o 
perdoe”, explicou Nuria Bermú-
dez, quen, na actualidade, reside 
no domicilio do seu pai xunto co 
seu fillo Dani. É dicir, pasou de 
vivir nun capítulo de Supercasas a 
vivir nun de Princesas de barrio.

“Non teño nada de que falar. 
Xa pechei a porta. Só intento loi-
tar polo que é xusto”, comentaba 
onte a tamén ex de Emilio Rodrí-
guez Menéndez. A moza asegurou 
sentir “de todo” ante tan desagra-
dable episodio da súa vida e non 
quixo estar presente durante o 
desafiuzamento para “non darlle 

o pracer” ao deportista. 
No entanto, si que estiveron 

presentes durante o desaloxo 
varios efectivos da Garda Civil, 
peritos, notarios e o avogado 
de Bermúdez quen, con moita 
paciencia e un desaparafusa-
dor, se encargou de cambiar a 
fechadura da porta de entrada 
do domicilio para que Nuria non 

siga tendo chave da mesma. 
Ber, como era coñecida na 

mesa de Crónicas marcianas,
aínda continúa pelexando coa 
súa ex parella nos tribunais por 
diversos asuntos. “Agora o proble-
ma é o coche, e cando se acabe 
o coche será que se levei unha 
rama... O coche é da sociedade e 
a única que ten carné de conducir 
son eu”. 

A televisiva morena acepta a 
súa situación entre a resignación 
e a indignación. “Voume pasar 
toda a vida de xuízos; do que 
teño ganas é de que este señor se 
esqueza de min para o resto da 
súa vida. El é o que me demanda 
por todo”.

Lembremos que o romance da 
parella fora máis problemático 
que Melendi nun voo interna-
cional. Afianzaran a súa relación 
despois de varias crises cando 
Nuria quedou embarazada por 
vez primeira. Desgrazadamente 
perdera o pequeno, pero foi entón 
cando se asentaron como parella. 
Iso si, pouco despois de lograr ter 
un fillo comezaron as liortas e as 
ameazas entre eles mesmos e os 
seus familiares.

Nuria Bermúdez. > ALV

Pérez mediou entre 
CR7 e Casillas tras a 
polémica con Carbonero 
Nunha entrevista na SER, 
Florentino Pérez, presidente 
do Real Madrid, recoñeceu 
que mediou entre Cristiano 
Ronaldo e Casillas tras 
declarar Sara Carbonero 
que o luso era “individualista 
e egoísta” no terreo de 
xogo. “Axudei a que un 
malentendido se solucionase. 
Ronaldo interpretou mal 
unhas palabras de Carbonero, 
cando o que dixo era en 
sentido positivo. Entendeuno 
en 10 segundos e quedou 
conforme”, dixo Pérez. “Teñen 
unha relación perfectamente 
normal e ata falaron para 
transmitir normalidade. 
Teñen Iker e el unha relación 
magnífica”, engadiu o 
empresario en El larguero.

Gasol non permitiu a 
entrada de Lohan na 
súa festa do All Star
Onte comentabamos algúns 
detalles da festa que Pau 
Gasol e a súa moza de orixes 
galegas, Silvia López, deron 
nun hotel co gallo do All Star 
da NBA. Hoxe podemos 
engadir unha anécdota sobre 
a esmorga, pois varios medios 
dos EE UU recolleron que a 
actriz Lindsay Lohan intentou 
sumarse á celebración sen ser 
convidada polo baloncestista. 
Malia que o intentou en 
varias ocasións, os anfitrións 
decidiron non deixar pasar a 
esta problemática actriz. Di 
BuzzMagazine que a loura 
marchou do hotel Sunset 
Marquis indignada, pois non 
entendía como a podían 
rexeitar na celebración sendo 
ela unha estrela.

Dion presenta os seus xemelgos na televisión
A cantante Celine Dion e o seu marido presentaron os 
seus xemelgos ao mundo a través dunha reportaxe do 
programa de televisión de Oprah Winfrey. A artista pres-
touse a que gravasen un día na súa vida xunto aos seus 
pequenos. A cantante aparece nos vídeos con roupa de 
estar pola casa, sen maquillar (algo novidoso nunha 
estrela) e, nel, non para de falar de Nelson e Eddy.

Un xuíz obriga a Lolita 
a pagar unha débeda 
de 64.000 euros
Segundo recollía onte a 
web do corazón Vanitatis,
un xulgado condenou a 
Lolita a pagar a débeda de 
64.000 euros que a tenda da 
artista contraera en 2007 cun 
provedor de complementos e 
roupa. O maxistrado sinalou 
que Flores está obrigada a 
facer fronte a catro pagarés 
que nunca chegara a abonar. 
Outras fontes sinalan que  
Lolita xa entregara á empresa 
demandante a metade da 
citada cantidade, polo que 
agora ten que facer fronte aos 
restantes 32.000 euros e máis 
a outros 7.000 en concepto 
de costas do procedemento 
xudicial.

Outras novas do cuxé
Pilar Rubio. Contesta en 
Facebook aos que a acusan 
do fracaso de OT que: “Nin os 
bos son tan bos, ni os malos 
son tan malos”.
Nicole Kidman. Pide 
desculpas tras chamar 
“máquina incubadora” á nai 
de aluguer que empregou 
para ter a súa filla pequena, 
Faith Margaret.
Matthew Morrison. O actor 
de Glee e Sex symbol mantén 
unha relación con Olivia 
Munn, tal e como confirmaron 
unhas fotos publicadas polo 
británico Daily Mail.
Justin Bieber. Baleirou, en 
sentido completamente literal, 
unha floristería para encher 
a casa de Selena Gómez de 
flores o Día de San Valentín.

Casas e Hayde, 
para Mustang
Ata o de agora 
era un misterio 
quen substituiría 
este ano a Amaia 
S a l a m a n c a  a o 
carón do coruñés 
Mario Casas na 
nova campaña 
da firma de roupa 
Mustang. A incóg-
nita xa foi resolta 
ao filtrarse as pri-
meiras fotos pro-
mocionais para a 
próxima tempada, 
onde podemos ver 
a Laura Hayden, 
presentadora da 
M T V,  l u c i n d o 
modeliños xunto 
ao protagonista 
de El barco.



>enpersoa

«A miña carreira está enfocada 
ao teatro; o cine desencantoume 
pola ‘parafernalia’ que o rodea»

CARMELO GÓMEZ
ACTOR

El Progreso Ángeles F. Maira

Nado en Sahagún (León, 1963), ía 
para campesiño, pero a súa paixón 
pola interpretación puido máis. 
Marchou a Madrid para prepa-
rarse na Real Escuela de Arte Dra-
mático, onde coñeceu a Miguel 
Narros, que lle abriría as portas no 
mundo do teatro. Tamén coinci-
diu con outros grandes coma Pilar 
Miró ou Imanol Uribe.  
P ¿Vostede tamén ‘sementa’ os 
‘Goyas’ no xardín, como Alejandro 
Amenábar?
R Pois non, porque non agarran,
como din na miña vila. A verdade 
é que cada Goya é como partir de 
cero ou peor. Despois de gañar un 
xa es sospeitoso de intentar con-
seguir o seguinte. Os dous que 
teño deillos ao meu pai.
P Criouse nunha vila, ¿como foi a 
infancia en Sahagún?
R Non tiven unha infancia dito-
sa. Fun un neno temeroso, cunha 
educación moi recia, moi austera, 
moi castelá. Empecei a traballar 
no campo de novo e logo deixei-
no. Ao final decidín marchar, pero 
con moito medo. Foi o meu gran-
de acerto.
P ¿Como lles sentou aos seus 
pais que marchase para tres días 
e tardase tres anos en volver?

R Eu díxenlle a meu pai que ía 
a Salamanca para ver un amigo 
unha fin de semana, non lle podía 
dicir outra cousa. Nada máis che-
gar engancheime e pasei alí tres 
anos inesquecibles. Foi unha boa 
época, ata os 28 anos é unha etapa 
fantástica na que un pode abor-
dar todos os proxectos do mundo 
cunha ilusión tremenda. 
P Salamanca pronto se lle quedou 
pequena e decidiu ir a Madrid...
R Si, pero xa estou tolo por mar-
char. Esta cidade está irrespirable. 
Só me reteñen unha serie de cir-
cunstancias como vender o que 
teño. Necesito un espazo novo. 
Suramérica chámame moito a 
atención, cidades como Córdoba 
(Arxentina)... sitios nos que haxa 
un proxecto de investigación tea-

tral, como Chile ou Perú.
P ¿Como puido forxar a súa voca-
ción no medio no que se criou?
R Sempre estiven metido en todo 
o que se facía na miña vila. Ter-
minei sendo o baluarte da única 
compañía de teatro amateur que 
había. Sempre estaba lendo tex-
tos que me pasaban os amigos e 
profesores e a xente apoiábame. 
Intentei probar sorte, deime tres 
ou catro anos de prazo e aos dous 
xa traballaba. Despois funme á 
Real Escuela de Arte Dramáti-
co (Resad), onde coincidín con 
Miguel Narros.
P Fixo de vostede unha estrela 
teatral...
R Si, tivemos unha gran sorte 
de contar con el como mestre. A 
min deume un papel de figura-
ción nunha obra. Miguel sempre 
estaba aí para que fixese as cou-
sas ben e non me deixase deslum-
brar polo cine, aínda que ao final 
deixeime.
P Tamén debutou como figurante 
nunha película de Fernando Fer-
nán Gómez...
R En Viaje a ninguna parte. Con-
tratoume Azucena Rodríguez, que 
por entón era segunda axudante 
de dirección. Un día achegouse 
pola escola e nada máis verme cos 
coloretes que traía da aldea dixo: 
“A este poñémoslle un pouco de 
pana e algo de barba e está tre-
mendo.” E aí o primeiro pinito.
P ¿Séntese máis actor de cine ou 
de teatro?
R O meu traballo agora está máis 
enfocado ao teatro, ¡incluso pro-
duzo! Iso non me pasa co cine, que 
me desencantou moito coa para-
fernalia que o rodea. Pero non 
me gustaría deixalo, así que estou 
preparando unha película basea-
da nunha obra teatral fascinante 
sobre a enfermedade mental.

>O actor repasa 
a súa traxectoria 
desde o día que 
deixou a súa vila 
natal e fala dos seus 
proxectos de futuro

>ollomol

JAUREGUIZAR
XORNALISTA E 
ESCRITOR

Frank Sinatra non xoga 
mal ao golf. Eu non teño 
maña, polo que me ofre-

cín a guiarlle o cochiño polo 
campo de Desert Spring Sport, 
do hotel californiano Marriot, 
onde vive retirado. Mentres 
ía conducindo, púxenlle no 
móbil a actuación de Lucía 
Pérez na final de Destino 
Eurovisión cantando Que me 
quiten lo bailao. Sinatra pre-
guntoume que era Eurovisión 
antes de premer no comezo 
do vídeo. Escoitando á rapaza 
do Incio poñía cara de contra-
dición. Notábaselle que había 
algo que non lle cadraba. A 
letra ten un rimado estram-
bótico, pero non podía ser 
iso o que amolase a Frankie 
porque estou certo de que 
non a entendía. Escoitou a 
canción con todo o respecto 
que lle permitía o abaneo do 
coche ao avanzar polo campo. 
Cando acabou devolveume o 
móbil e ficou calado. “A can-
ción ten un fraseo que queda 
na cabeza, pero está arranxa-
da de máis; a rapaza está for-
zada, como se limitase a gama 
de voz”, argumentou logo de 
pedirme que o achegase a 
un banco de area no que se 
lle perdera unha bóla. Antes 
de baixar mirou á súa bolsa e 
comentoume. “¿Sabes o que 
diferencia un bo xogador de 
golf? Que sabe escoller o ferro 
axeitado”. Retruquei que a 
rapaza non puido escoller. 
“Pois, se non escolles ti o ferro 
nunca sairás da area”, senten-
ciou Sinatra mentres baixaba 
do coche. Daquela lembrei 
que foi o primeiro cantante 
que se atreveu a erguer a voz 
por riba da orquestra.

FERRO

>impulsos

JOSÉ SIXTO
XORNALISTA E 
ESCRITOR

Amin que mas dá o cor-
po, sentencio que Que 
me quiten lo bailao vai 

dar moito que bailar e moitas 
chulerías que quitar por tres 
razóns: (1) Lucía é de Lugo e 
non o nega; (2) canta coma un 
anxiño e (3) vaia ritmo que ten 
a canción. Pérez non é a pri-
meira galega en ir a Eurovisión
(en 2003 cando perdeu Beth, 
a representante belga era de 
Guitiriz), pero si é a primeira 
galega que representa a Espa-
ña. Toda unha honra, así que 
todos os apoios e a mellor das 
vitorias; se gañas, Lucía, xa me 
encargarei eu de que empape-
len toda a muralla coa letra da 
túa canción… :P

Pero xa ve, mentres unhas 
arrasan, outras teñen que 
deixar o limbo para baixar á 
terra dos mortais e agardar 
embarcada a que sexan uns 
piratas quen a rescaten do 
maremagnum. As audiencias 
televisivas non entenden nin 
de carreiras musicais nin de 
trunfiños, aconsellan colgar o 
cartel de “pechado por defun-
ción” e mesmo parecen resoar 
como un eco que lle rifa a Pilar 
Rubio por chorar como unha 
nena o que non soubo defen-
der como unha muller. Cousas 
de raíñas, supoño. 

Mais tamén cousas da 
música, que non sempre ato-
pa o compás; cousas das gui-
tarras que perderon as cordas; 
Cousas de Castelao para pasar 
o Tempo. E, sexa como for, 
por moito que vos critiquen 
as bailarinas frustradas, a vós, 
raíñas, ¡ninguén vos quitará 
nunca o bailado!

QUE NON 
CHO QUITEN 

Axencias

A galega Lucía Pérez, que repre-
sentará a España no próximo 
Festival de Eurovisión, dixo onte 
en Madrid que “pase o que pase, 
vou dar toda a miña forza para 
traer un bo posto” e, en alusión 
ao título da súa canción, engadiu 
que sempre poderá dicir “que me 
quiten o bailao”. 

Elixida o pasado venres nunha 
gala de TVE, Pérez encabezará a 
delegación española que se pre-
sentará o próximo 14 de maio en 

Düsseldorf (Alemaña). O progra-
ma serviu tamén para elixir a can-
ción a concurso entre un abano 
de nove posibles. De entre as súas 
opcións, Pérez proclamou o seu 
desexo de cantar Quiéreme, pero 
finalmente Que me quiten lo bai-
lao foi a máis votada. 

“Non é o meu estilo”, recoñe-
ceu onte a cantante sobre o tema, 
composto por Rafael Artesero, 
aínda que dixo que “cada vez se 
sente máis cómoda” con el e des-
tacou o optimismo que soborda. 

A galega, segura de que Eurovi-
sión representará un “trampolín” 
para a súa carreira, afrontará en 
breve a gravación do videoclip, 
así como a xira de promoción do 
seu tema, que incluirá paradas 
nas Casas de Galicia de diversas 
cidades europeas. 

Non deu pistas sobre o ves-
tiario e a coreografía que levará 
a Alemaña. A cantante, quen se 
reserva a potestade de dar a súa 
opinión respecto diso, expresou 
a súa confianza nos profesionais 
que traballarán con ela. “Isto é un 
equipo”, asegurou.  

O primeiro obxectivo que se 
marcou Pérez e superar o 15º pos-
to que España acadou en 2010.

Lucía ve en ‘Eurovisión’ un 
trampolín para a súa carreira

M.I.A e Die Antword, 
únense ao cartel do 
‘Sónar’ na Coruña
O Festival de Música 
Avanzada Sónar, que do 16 
ao 18 de xuño se celebrará 
simultaneamente en Galicia 
e Barcelona, confirmou a 
actuación da artista británica 
de orixe tamil M.I.A., ademais 
de 10 concertos máis entre 
os que destacan a presenza 
de Die Antword e Global 
Communication. Súmanse así 
a un cartel que contará tamén 
con Boys Noize, Buraka Som 
Sistema e Sackleton.

>carteleira
VIGO
YELMO CINES 3D. (Luns, día do espectador. Matinais sáb, 
dom e fest. Madrugada ven, sáb e vésperas de festivos) El 
cisne negro 18, 20.20, 22.40, 00.55. El oso yogui 3D
18.15. Primos 20.15, 22.25, 00.30. Saw VII 3D 17.30, 
19.30, 21.30, 23.30. El discurso del rey 17.40, 20, 22.20, 
00.40. Enredados 3D 17.35. Más allá de la vida 19.40, 
22.15, 00.45. Biutiful 17.15. The fighter 19.45, 22.10, 
00.35. También la lluvia 18.20. 127 horas 20.25, 22.30, 
00.30. El santuario 3D 17.45, 19.50, 22, 00.15. Valor 
de ley 17.50, 20.10, 22.35, 01.00. Enredados 18.35, 
20.40, 22.45. Red 00.00. NORTE. (luns, día do espectador) 
Winter’s bone 17.45, 20.30, 23. Camino a la libertad
20.15, 23. Biutiful 17., 20., 23. Planes para mañana 
17.45. De dioses y hombres 17.30, 20.30, 23. También 
la lluvia 17.45, 20.30, 23.

A CORUÑA
FILMAX. (Sesións golfas: venres, sábado e vésperas de 
festivos. Sesións matinais sab. e dom.) Enredados 18.15, 
20.30. Red 22.30. Saw VII 18.30, 20.30, 22.30. El cisne 
negro 18.15, 20.30, 22.45. El oso Yogui 3D 18. Saw VII 
3D 20, 22. Sed de venganza 18. El discurso del rey
20.15, 22.30. El discurso del rey 20.15, 22.30. Primos
18, 20, 22. Sin retorno 18.15, 20.30, 22.45. True grit 
18.15, 20.30, 22.45. 127 horas 17.45. Más allá de la vida
20, 22.30. Sanctum 18. Winter’s bone 20.15, 22.30. La 
vida empieza hoy 17.45. The fighter 20, 22.15. YELMO 
LOS ROSALES 3D. (Luns, día do espectador. Sesións de 
madrugada só os venres, os sábados e as vésperas de 
festivo. Primeiro pase: sábados, domingos e xornadas 
festivas) Cisne negro 16, 18.10, 20.20, 22.30. El oso 
Yogui 3D 16.10, 18. Saw VII 3D 20.10, 22.10, 00.10. 
Enredados 16.20, 18.30, 20.40, 22.45, 00.50. Valor de 
ley 15.50, 18, 20.10, 22.20, 00.30. Sed de venganza
15.15, 20.15, 22.15, 00.15. Origen 17.20. Red 15.45, 
18.1520.30, 22.45, 01.00. La red social 15.15, 17.40.

También la lluvia 20.15, 22.40, 00.45. 127 horas 15.45, 
17.45, 21.45, 00.00. Morning glory 19.45. Más allá de 
la vida 17.30, 20, 22.30, 00.50. Como la vida misma 
15.50, 18.15, 20.30, 22.40, 01.00. El discurso del rey 
15.20, 17.40, 20, 22.20, 00.40. Biutiful 15.30, 18.30, 
21.30, 00.30. Enredados 3D 15.20, 17.30. El santuario 
3D 19.45, 22, 00.15. ESPACIO CORUÑA. (Luns, día do 
espectador. Venres, sábados, e vésperas de festivos: sesión 
de madrugada. Matinais, só os domingos) Saw VII 3D 12, 
15.45, 17.45, 20, 22, 00.00. Cisne negro 12, 15.50, 18, 
20.15, 22.30, 00.45. Enredados 12, 16.15. Pa negre 18.15, 
20.30, 22.45, 01.00. El oso yogui 3D 12, 16.30, 18.20. El 
santuario 3D 20.30, 22.45, 01.00. Más allá de la vida 12, 
15.20. Primos 17.40, 19.50, 22, 00.15. Valor de ley 12, 
15.30, 17.40, 19.50, 22.15, 00.30. 127 horas 12, 15.30, 
17.30. The fighter 19.30, 21.45, 00.00.

SANTIAGO
VALLE INCLÁN (mércores, día do espectador) 127 horas 23. 
Cisne negro 17.30, 20.15, 23. El santuario 20.15. Enredados 
17.30. Más allá de la vida 17.30, 20.15, 22.45. Pa negre 
17.30, 20.15, 23. También la lluvia 23. The figther 17.30, 
20.15. Valor de ley 17.30, 20.15, 23. ÁREA CENTRAL. Sen 
Confirmar 127 horas 20.30, 22.40. Como la vida misma 
16.15. El santuario 16., 18.10, 20.25, 22.40. Enredados 
16, 17, 18.15, 19. Más allá de la vida 19.10, 22.15. 
Primos 16, 18.05, 20.15, 22.30. Red 18.10, 22.15. The 
fighter 16, 20.25, 22.40. Valor de ley 16., 18.15, 20.30, 
22.45. COMPOSTELA. Camino a la libertad 17.15, 20.15, 
22.30. Pa negre 16.15, 18.15, 20.15, 22.30. 18 comidas
22.30. Enredados 16.15, 18.30, 20.15. Sin retorno 17.15, 
20.15, 22.30. De dioses y hombres 17.15, 20.15, 22.30. 
También la lluvia 16.15, 18.15, 20.15, 22.30.

LUGO
AS TERMAS. (luns, día do espectador. Sesión golfa: só 
venres, sábados e vésperas de festivos) Sen confirmar 

127 horas 18.20. El discurso del rey 18., 20.30, 23. El 
santuario 18.15, 20.30, 23. Enredados 18.20. La trampa 
del mal 18.20. Más allá de la vida 20.30, 23. Red 20.30, 
23. Sed de venganza 18.20, 20.30, 23. The fighter 20.30, 
23.00. Valor de ley 18.15, 20.30, 23.00.

FERROL
DÚPLEX. (luns, pechado) Enredados 18. De dioses y 
hombres 20.15. También la lluvia 18. La red social 22.30. 
La llave de Sarah 20.15, 22.30 NARÓN. Sen confirmar 
Valor de ley 16., 18.10, 20.20, 22.35. Enredados 3D 17., 
19.15, 22.30. Camino a la libertad 22.20. Enredados 16., 
18.10, 20.20. El santuario 16.20, 18.30, 20.40, 22.50. Más 
allá de la vida 17., 19.30, 22. Sed de venganza 16.30, 
18.30, 20.30, 22.30. El discurso del rey 17., 19.45, 22.15. 
Primos 16.10, 18.20, 20.30, 22.40. Red 16., 18.10, 20.20, 
22.40. 127 horas 16., 18.10, 20.15, 22.20. La trampa del 
mal 16.15, 18.15, 20.15, 22.15. Amor y otras drogas 
16.10, 18.20. ¿Como sabes si...? 20.35, 22.50.

OURENSE
CINEBOX. (ven. e sáb. madrugada. Matinais os domingos.)
El oso yogui 3D 18, 20. Cisne negro 17.50, 20.10, 22.40. 
El santuario 17.45, 20.05, 22.30. Valor de Ley 17.30, 
20.10, 22.40. Sed de venganza 22.35. Más allá de la 
vida 17.15, 20, 22.30.

PONTEVEDRA
CINEBOX. As sesións matinais e de madrugada: os venres, 
sábados e vésperas de festivos) Primos 17.30, 19.40, 
22.25, 00.30. 127 horas 20.15, 22.15. El santuario 16.00, 
18.10, 20.20, 22.30. Enredados 3D 17.00, 19.10, 22.30. 
Enredados 16.10, 18.15, 20.25. La trampa del mal 16.30, 
18.30. Más allá de la vida 17.00, 19.30, 22.00. Primos 
16.10, 18.15, 20.20, 22.25. Red 22.00. Sed de venganza
16.30, 18.30, 20.30, 22.30. Valor de ley 16.00, 18.15, 
20.30, 22.45.

Aniston e Sandler presentan película...
Jennifer Aniston, Adam Sandler e a modelo Brooklyn 
Decker visitaron onte Madrid para presentar Sígueme 
el rollo, unha nova comedia romántica sobre a obsesión 
pola beleza. Aniston asegurou que está moi satisfeita co 
seu papel, que evidencia a súa madureza como actriz.

Axencias / LV

O realizador catalán Bigas 
Luna confirmou onte que 
presentará a súa candidatu-
ra á presidencia da Academia 
de Cine, institución que onte 
mesmo convocou as súas 
eleccións para o 10 de abril e á 
que dará “un toque sexy”. “Son 
o tipo de home que si escoita 
as mulleres e foi a miña muller 
a que me dixo que podería 
presentarme a presidente da 
Academia e que podería facelo 
ben”, explicou, engadindo que 
deu o paso definitivo cando 
tres grupos de académicos lle 
suxeriron que se presentase. 
Sobre a polémica Lei Sinde, 
que acabou coa presidencia 
de Álex de la Iglesia na insti-
tución, dixo: “Farei un día un 
Especial Descargas para expli-
car todo o que penso respecto 
deste tema”.

Lunas postúlase 
para presidir a 
Academia e darlle 
“un toque sexy”

Asesínao porque lle 
molestaba o ruído que 
facía comendo no cine
Un home de 43 anos foi 
asasinado polo seu compañeiro 
de butaca nun cine de Letonia 
durante a proxección de Cisne 
negro. Cando o filme chegaba 
á súa fin o agresor, de 27 anos, 
sacou unha pistola –legalmente 
rexistrada xa que era policía– e 
disparoulle á vítima. Ao 

parecer, segundo o diario 
británico The Guardian, os 
dous homes mantiveran unha 
forte discusión durante o pase 
porque ao mozo lle molestaba 
o ruído que facía a vítima 
comendo flocos de millo. O 
criminal, que amais de policía 
está doutorado en Dereito, 
esperou na sala moi tranquilo, 
segundo as testemuñas, ata 
que o detiveron.

REDE

Os internautas cargan 
contra Sergio Dalma
As redes sociais cargaron onte 
de xeito desmesurado con-
tra Sergio Dalma. O artista, 
que acababa de anunciar que 
vendeu 200.000 copias do seu 
novo disco, declarou que “se 
non houbese piratería tería 
vendido un millón”, algo que 
non gustou aos cibernautas.

MÚSICA

‘Def con Dos’ celebra 
cun CD os seus 20 anos 
A banda de rap metal Def con 
Dos celebra os 20 anos da súa 
creación con La culpa de todo 
la tiene Def con Dos, un pack 
integrado por un CD de gran-
des éxitos, unha biografía, un 
filme e un álbum de versións 
no que participan Calamaro, 
Los Delinqüentes ou SFDK.

XENTE

Alberte II de Bélxica 
ten unha irmá secreta
O rei Alberte II de Bélxica ten  
unha irmá froito dunha rela-
ción de Leopoldo III e unha 
campioa de patinaxe austríaca 
cuxa existencia fora mantida 
en secreto ata agora, segundo 
un libro que saíu onte á venda 
baixo o título Dramas na casa 
real belga: 1935-2002.

Máis novas do cinema
Collet-Serra. O novo filme 
do catalán, Unknown, no 
que dirixiu a Liam Neeson foi 
o filme máis visto da fin de 
semana pasada ao recadar 
25,6 millóns de dólares.
Glenn Close. Encarnará a 
Susan Boyle nun filme sobre 
a vida desta ama de casa 
que grazas a un reality se 
converteu nunha cantantes de 
éxito internacional
‘Ameaza na sombra’. O 
British Film Institute escolleu a 
obra que dirixiu Nicolas Roeg 
en1973 como a mellor película 
británica da historia.

O cineasta Bigas Luna. > EFE
Axencias 

O padroado do Museo Thys-
sen acordou onte, tras meses 
de desacordos, prorrogar 
durante un ano o préstamo 
da colección de Carmen Cer-
vera, segundo anunciou tras 
a reunión a ministra de Cul-
tura, Ángeles González-Sinde. 
A ministra anunciou o acordo 
xunto á baronesa Thyssen, 
quen mostrou a súa satisfac-
ción pola prórroga da cesión 
dos 240 cadros da súa propie-
dade que se mostran actual-
mente no museo madrileño. 
A fórmula acordada foi a da 
cesión gratuíta por un ano, 
que xa propuxo hai uns meses 
Carmen Cervera. 

A colección de 
Cervera seguirá 
un ano máis no 
Museo Thyssen

O 51% das mulleres
dos EE UU din que 
renunciarían a un ano 
de sexo a cambio de 
estar delgadas

Dío unha enquisa de ‘Fitness’

¿sabíasque...?

... e Fernandez Mallo, unha nova obra
O escritor galego Agustín Fernández Mallo vén de 
lanzar El hacedor. Remake, unha relectura da obra 
homónima de Borges, que naceu cando, reléndoa, lle 
xurdiron unha serie “de novas historias, ideas parale-
las ou tanxentes” que recolle agora neste libro.

‘Cibeles’ ‘fala galego’ un día máis grazas a Sara Coleman
Un día máis e na última xornada de desfiles oficiais, a Pasarela Cibeles 
contou con presenza galega da man da moza deseñadora Sara Coleman. A 
coruñesa atreveuse a presentar unha colección dominada por distintas altu-
ras nos baixos e con detalles que recordaron á estética dos mergulladores.



>osteléfonos
Urxencias
Emerxencias SOS 112
Urxencias Sanitarias 061
Bombeiros 080
Policía Nacional  091
Policía Local 092
Garda Civil 062

Hospitais
Chuac (A Coruña) 981178000
Arquitecto Marcide (Ferrol) 981334000
Clínico (Santiago) 981950000
Meixoeiro (Vigo)  986811111
Xeral Cíes (Vigo) 986816016
CH Montecelo (Pontevedra) 986800000
Xeral Calde (Lugo) 982296000
CH Ourense 988385500

Transportes
Lavacolla  981547500
Peinador  986487409
Alvedro 981187200
Renfe 902240202
Est. buses A Coruña 981184335
Est. buses Ferrol 981324751
Est. buses Santiago 981542416
Est. buses Pontevedra 986852408
Est. buses Vigo 986373411
Est. buses Ourense 988216027
Est. buses Lugo 982223985

>osudoku >osseteerros

>solución

Cartel, 
corno, 
gardalama, 
pneumático, 
asento, 
pescozo, 
arbusto

Completa o taboleiro (con 9 cadrados) de 81 celas 
dispostas en 9 filas e 9 columnas, enchendo as  
baleiras cos números do 1 ao 9, sen que se repita 
ningunha cifra en cada fila, nin en cada columna, 
nin en cada cadrado.

>solución

>otempo
Hoxe en Galicia

Temperaturas Galicia (onte)

A Coruña
Santiago
Ferrol
Pontevedra
Vigo
Lugo
Ourense

Temperaturas España (onte)

Ceos con alternancia 
de nubes e claros
Bancos de néboa matinais no inte-
rior, que darán paso a ceos alternan-
do nubes e claros, con predominio 
das nubes altas pola mañá e nubes 
de tipo medio pola tarde. As tem-
peraturas mínimas descenderán. 
En xeral, os ventos soprarán frouxos 
de dirección variable, agás no litoral 
norte, onde soprarán moderados 
do suroeste. 

14
14
14
16
15
14
16

13
10
13
12
12
9
10

Madrid
Barcelona
Bilbao
Valencia
Sevilla
Málaga

15
17
13
23
21
19

8
8
10
14
10
14

Mañá en Galicia

Hoxe en España
Ceos anubrados no Cantábrico 
oriental, alto Ebro e Pireneos, 
con precipitacións que tenderán 
a remitir. Tamén haberá intervalos 
nubosos no norte e Baleares. No 
resto do país os ceos estarán 
máis despexados.

>asorte
primitiva

sáb19.02
5 6 16 24 43 49
COMPLEMENTARIO: 36
REINTEGRO: 5

lotería nacional 

sáb19.02
81.571

bonoloto

mar22.02
6 10 14 18 40 46  
COMPLEMENTARIO: 23
REINTEGRO: 2

el gordo 

dom20.02
7 18 35 42 51 
NÚMERO CLAVE (REINTEGRO): 7

euromillones 

ven18.02
2 3 15 45 49
ESTRELAS: 5-9

once

mar22.02
89.419

>os
astros
Por Isabel 
Azevedo    

ARIES
21.03 a 21.04

Non se deixe impresionar 
por certos comentarios 
malintencionados que 
escoitará no traballo.

TAURO
22.04 a 21.05

Tratar de impoñer o seu 
punto de vista non o vai 
conducir a ningún lado. 
Aprenda a escoitar.  

XÉMINIS
22.05 a 21.06

O amor chama de novo ás 
súas portas. Non desbote 
a oportunidade de coñecer 
a parella perfecta.

CÁNCER
22.06 a 22.07

Canalice toda esa enerxía 
en traballos creativos. 
Nunca diga que non pode 
con eles.

LEO
23.07 a 23.08

A súa vida social actívase. 
Non terá tempo para 
atender todos e cada un 
dos compromisos.

VIRGO
24.08 a 22.09

Se quere que a súa relación 
de parella funcione, o 
primeiro que deberá facer 
é respectala.

LIBRA
23.09 a 23.10

Talvez non sexa o momento 
de realizar todos eses cam-
bios que desexa para a 
súa casa. Aforre.

ESCORPIO
24.10 a 22.11

Hoxe poderá comprobar 
que non sempre leva a 
razón. Faga caso dos 
consellos dos demais.

SAXITARIO
23.11 a 21.12

Esquézase por un momento 
das responsabilidades e 
saia cos seus amigos a 
pasalo ben.

CAPRICORNIO
22.12 a 20.01

Deixe a un lado as dúbidas 
e siga adiante con ese 
traballo que iniciou hai 
uns días.  

ACUARIO
21.01 a 18.02

Un dos seus familiares 
máis novos vai precisar 
hoxe un dos seus sabios 
consellos.

PISCIS
19.02 a 20.03

Hoxe unha parte de vos-
tede vai morrer para dar 
paso a unha persoa nova 
e mellor. 



>TVG
08:00  Bos Días
10:00  Cada día un libro
10:05  Gata salvaxe
11:40  A doutora Quinn
12:25  Calendario extravagante
12:30  A revista
13:35  FP O teu futuro
13:45  Galicia noticias
14:10  Natureza
14:25  Telexornal mediodía
15:15  Ben falado
15:30  Cifras y letras
16:05  Rex, un policía diferente
16:55  A solaina
18:20  Todos na cociña
18:40  O pallaso
19:25  Cando sexas miña
20:00  Galicia noticias serán
20:30  Zona Champions

Inter de Milán – Bayern de 
Múnic.

22:45  Telexornal serán
23:30  Cinema de noite

Goldeneye

>TVE1
06:30  Telediario matinal
09:00  Los desayunos de TVE

Espazo de debate presentado 
por Ana Pastor.

10:15  La mañana de la 1
Programa presentado por 
Mariló Montero.

14:00  Informativo territorial
14:30  Corazón

Magacín presentado por Anne 
Igartiburu.

15:00  Telediario 1
16:15  Amar en tiempos 

revueltos
17:05  Soy tu dueña
17:35  El clon
18:20  España directo
20:00  Gente

Magacín presentado por María 
Avizanda.

21:00  Telediario 2
22:15  Comando actualidad
23:15  En familia
00:15  59 segundos

>LA2
09:30  Aquí hay trabajo
10:00  La aventura del saber
11:00  Pueblo de dios
11:30  Para todos La 2
13:10  La casa encendida
13:40  Grandes documentales
14:35  Documentales culturales
15:30  Saber y ganar
16:00  Grandes documentales
17:55  Documentales culturales
18:55  Biodiario
19:00  Mundos de agua
19:30  Redes 2.0
20:00  La 2 noticias
20:30  Con visado de calle
20:55  Grandes obras 

universales
21:00  Los cortos de Joan 

Manuel Serrat
21:05  Sacalalengua
22:00  Programa especial 23-F
22:45  Cine clásico

El planeta de los simios
00:35  Nostromo

>ANTENA3
06:00  Las noticias de la 

mañana
08:45  Espejo público
12:30  La ruleta de la suerte

Concurso presentado por Jorge 
Fernández.

14:00  Los Simpson
15:00  Antena 3 Noticias 1
15:50  La previsión de las 4

Con Roberto Brasero
16:00  Bandolera
17:45  3D

Magacín presentado por Gloria 
Serra.

18:45  El diario
Espazo presentado por Sandra 
Daviú.

20:15  Karlos Arguiñano en tu 
cocina

21:00  Antena 3 Noticias 2
22:00  El secreto de Puente 

Viejo
00:00  7 días, 7 noches
01:30  Estrellas en juego

>TELE5
06:30  Informativos Telecinco
09:00  El programa de Ana 

Rosa
12:45  Mujeres y hombres y 

viceversa
Programa presentado por 
Emma García.

14:30  De buena ley
Espazo presentado por Sandra 
Barneda.

15:00  Informativos Telecinco
Con David Cantero e Sara 
Carbonero.  

15:45  Sálvame
20:00  Pasapalabra

Concurso presentado por 
Christian Gálvez.

20:55  Informativos Telecinco
Con Pedro Piqueras e JJ Santos

22:00  Vuélveme loca esta 
noche

22:30  Hospital central
00:30  23-F: Golpe a la 

española

>CUATRO
09:30  Alerta cobra
12:30  Las mañanas de Cuatro 

Presentado por Marta 
Fernández.

14:00  Noticias Cuatro
14:50  Deportes Cuatro
15:50  Tonterías las justas

Programa presentado por 
Florentino Fernández.

17:30  Fama ¡a bailar
Concurso

19:00  ¡Allá tú!
Programa presentado por Jesús 
Vázquez.

20:00  Noticias Cuatro
21:00  Fama non stop
21:30  El hormiguero 2.0

Magacín presentado por Pablo 
Motos.

22:30  Spartacus. Sangre y 
arena
La serpiente roja
Sacramentum Gladiatorum

00:30  True blood

>LASEXTA
08:10  Lo mejor de LaSexta
09:00  Crímenes imperfectos
11:10  Crímenes imperfectos: 

Australia
12:05  Real NCIS
13:00  Crímenes imperfectos: 

ricos y famosos
14:00  LaSexta Noticias
14:55  LaSexta Deportes
15:20  Sé lo que hicisteis...

Programa presentado por 
Patricia Conde.

17:05  Numb3rs
Mercados en la sombra

18:05  Navy: Investigación 
criminal

20:00  LaSexta Noticias
20:55  LaSexta se mueve
21:30  El intermedio
22:15  El mentalista

Combate sangriento
Dinero de sangre

00:00  Buenafuente
01:20  El intermedio

00:15 > TVE 1

59 segundos analiza esta noite as 
revoltas no mundo islámico
O espazo que presenta 
María Casado analizará 
esta noite todo o que está 
a pasar en países como 
Libia, Marrocos e Barheim 
e as consecuencias que as 
revoltas poden ter no mun-
do occidental. Ademais, 
lembrará xunto con Cristi-

na Almeida e Javier Sádaba 
o intento de golpe de Esta-
do do 23-F, do que hoxe se 
cumpren 30 anos. Por este 
motivo, o programa recupe-
rará parte do arquivo histó-
rico de Televisión Española 
e lembrará como era o país 
hai tres décadas.

22:30 > 00:30 > CUATRO

Chega á canle a primeira tempada de 
Spartacus e a segunda de True blood
Spartacus: sangre y arena
foi cualificada pola crítica 
como a serie máis polémi-
ca do ano polas súas esceas 
de sexo e violencia. Relata 
a vida dun escravo tracio 
que se ve na obriga de con-
verterse en gladiador para 
poder sobrevivir nun mun-

do hostil. A continuación, a 
canle estrea a segunda tem-
pada de True blood, serie 
producida pola cadea  HBO 
e Alan Ball (A dos metros 
bajo tierra). que combina 
as historias de vampiros co 
humor negro, a sensualida-
de e o misterio.

>omellordocineentelevisión

22:45 > LA 2

El planeta de los 
simios 
Director: Franklin J. Schaffner. 
Intérpretes: Charlton Heston, 
Roddy McDowall, Kim Hunter, 
Maurice Evans, James Whitmore. 
EE UU. 1968. 112 m.
A nave espacial na que viaxa 
George Taylor estrélase nun 
planeta descoñecido e aparen-
temente carente de vida inte-

lixente. Axiña se dá de conta de 
que o lugar está gobernado por 
uns simios que escravizan a uns 
seres humanos sen a facultade 
da fala. Cando o seu líder, o doc-
tor Zaius, descobre que Tayler 
é capaz de falar decide exami-
nalo. 

23:30 > TVG

Goldeneye 
Director: Martin Campbell. 
Intérpretes: Pierce Brosnan, 
Judie Dench, Robbie Coltrane, 
Samantha Bond, Alex Cumming. 
EE UU. 1995. 120 m.
007 está de vacacións en Móna-
co cando é requirido pola súa 
xefa para unha perigosa misión: 
debe viaxar á antiga Unión 
Soviética, onde as novas mafias 
rusas se están a enriquecer co 

contrabando de armamento 
nuclear. 

00:50 > LA SEXTA 3

Todos los hombres del 
presidente
Director: Alan J. Pakula. 
Intérpretes: Robert Redford, 
Dustin Hoffman, Jack Warden, 
Martin Balsam, Hal Holbrook, 
Jason Robards. EE UU. 1976. 
138 m.
Un roubo aparentemente ordi-
nario no edificio Watergate de 
Washington en 1972 desencadea 
unha treboada xornalística e un 
escándalo político de grandes 
dimensións. O caso, investigado 
por dous mozos xornalistas de 
The Washington Post, concluirá 
coa dimisión do propio presi-
dente dos Estados Unidos.

>ENBREVE
TELELUGO
10:00 La fea más bella 
11:00 Brics 11:30 Fuego 
en la sangre 12:30 ¿Qué 
comemos hoy? 13:00 Al 
filo de lo imposible 13:30 
É cultura 14:00 Novas 1 
14:30 Concello, dígame 
15:30 Lugo, 100 años 
de cartograf ía 16:00 
Lugo terra 16:30 Novas 1 
17:00 Pocahontas 17:30 
B lancan i e ves  18 :00
Latino 20:00 X cuánto? 
21:00 Lugo, 100 años de 
cartografía 21:30 Novas 2 
22:00 A entrevista: Ángel 
Tomé Roca 22:30 Cine: 
Shark 00:00 Novas 3

LA SEXTA 2
16:30 Qué vida más triste 
16:50 La tira 17:20 Casas 
ecológicas 18:20 Una vida 
de perros

LA SEXTA 3
18:35 The unit 20:25 
Padre de familia 21:15 

Me llamo Earl 22:00 Cine: 
El coloso en llamas 00:50 
Cine: Todos los hombres 
del presidente 

LA SIETE
10:15  Vaya semanita 
11:15 Agitación + IVA 
12:45 I love tv 13:30
Sálvame diario

ANTENA NEOX
18:15 Dos hombres y 
medio 20:15 American 
Dad 21:00 Los Simpson 
22:30 Covert affairs 23:30
Aquí no hay quien viva

TVG2
17:00 Xabar ín  ta rde 
20:00 Conexións 20:30 
Z igZag d ia r io  20:55 
Cifras e letras 21:30 
Galicia noticias 21:55 
Calendario extravagante 
22:00 Foro aberto 23:00
Nordés, última hora 00:00
Oficio de palabras 00:30
Telexornal noite

